
Ўзбекистон Республикаси 
Президентининг 
Ф А Р М О Н И

ЖНСМОННЙ ТАРБИЯ ВА 
СПОРТ СОНАСИДА 

ДАВЛАТ БОШҚАРУВИ ТИЗИМИНИ 
ТУБДАН ТАКОМИМАШТИРИШ 

ЧОРА-ТАДБИРЛАРИ ТЎҒРИСИДА
Юртимизда жисмоний тарбия ва спортни оммалашти- 

риш, аҳоли, айниқса, ёшлар ўртасида соғлом турмуш 
тарзини тарғиб қилиш учун зарур шарт-шароитлар ва 
инфратузилмани яратиш, мамлакатнинг халқаро спорт 
майдонларида муносиб иштирок этишини таъминлаш 
борасида изчил чора-тадбирлар амалга оширилмокда.

Шу билан бирга, жисмоний тарбия ва спортни ташкил 
этишда қатор тизимли муаммолар ва камчиликларнинг 
мавжудлиги ушбу соҳада давлат сиёсатини самарали олиб 
боришга ва мамлакатнинг мавжуд спорт салоҳиятидан 
тўлиқ фойдаланишга тўсқинлик қилмокда. Хусусан:

биринчидан, айниқса, жойларда жисмоний тарбия ва 
спорт бошқарувининг самарали яхлит тизими мавжуд эмас- 
лиги ушбу соҳада давлат органлари ва бошқа ташкилот- 
лар фаолиятини лозим даражада мувофиқлаштиришни, 
соғлом турмуш тарзини оммалаштириш ва тарғиб қилиш- 
ни таъминламаяпти;

иккинчидан, мамлакатимизда ҳам оммавий спорт, ҳам 
олий спорт ютуқлари соҳасида аниқ вазифалар ва мақсадли 
кўрсаткичларни белгилаган ҳолда, ўрта муддатли ва узоқ 
муддатли истиқболда жисмоний тарбия ва спортни 
ривожлантириш концепцияси ишлаб чиқилмаган;

учинчидан, давлат-хусусий шериклик шартларида 
спортнинг замонавий моддий-техника базаси ва инфрату- 
зилмасини яратиш бўйича нодавлат сектор билан ўзаро 
муносабатларнинг паст даражада эканлиги ушбу соҳада 
мавжуд муаммоларни самарали ҳал этишга имкон 
бермаяпти;

тўртинчидан, жойларда ёшлар орасидан иқтидорли 
спортчиларни танлаб олиш (селекция)нинг самарали ва 
шаффоф тизими мавжуд эмаслиги терма жамоалар 
таркибини сифатли тўлдириш учун спорт захирасини 
шакллантириш ва юқори малакали спортчиларни 
тайёрлашни таъминлашга тўсқинлик қилмокда;

бешинчидан, спорт кадрларини, айниқса, бошқарув 
кадрларини тайёрлаш, қайта тайёрлаш ва малакасини 
оширишнинг амалдаги тизими жисмоний тарбия ва спорт 
бошқаруви соҳасида малакали мутахассисларга бўлган 
эҳгиёжни қондириш имконини бермаяпти;

олтинчидан, жисмоний тарбия ва спорт соҳасини 
қўллаб-қувватлашнинг фақат алоҳида спорт турларини 
ривожлантиришга йўналтирилган, нооқилона тизими бошқа 
оммавий олимпия спорт турларини, энг аввало, спорт 
ўйинлари ва қишки спорт турларини ривожлантиришга 
эътибор қаратилмаслигига олиб келган;

еттинчидан, спортчиларни тайёрлаш ва улар тиббий 
таъминотининг инновацион тадқиқотлари ва услубий 
ишланмалари, замонавий талабларга жавоб берадиган 
стандартларининг мавжуд эмаслиги сифатли ўқув-машқ 
жараёнининг йўлга қўйилишини таъминламаяпти;

саккизинчидан, жисмоний тарбия ва спортни ривож- 
лантиришга йўнаптирилган молиявий маблағлар сарфла- 
нишининг асослилиги ва ҳаққонийлиги устидан назорат- 
нинг, энг аввало, ички назоратнинг молиявий маблағлар- 
дан оқилона фойдаланишни таъминлайдиган ва ушбу 
соҳада суиистеъмолчиликларни бартараф этишга қаратил- 
ган самарали механизми шакллантирилмаган;

тўкҳизинчидан, халқаро стандартларга жавоб беради- 
ган сифатли маҳаллий спорт асбоб-ускуналари ва инвен- 
тарларини ишлаб чиқариш йўлга қўйилмаган, шунингдек, 
бундай ишлаб чиқаришни қўллаб-қувватлашнинг таъсир- 
чан механизми назарда тутилмаган.

(Давоми 2-ботда). К К К

ВАЗИРЛИКЛАРАРО 
ИШЧИ ГУРУҲЛАРИ МАЖЛИОИ

Тошквнтда 5 март куни Ўзбекистон — Россия 
вазирликлараро мулоқоти доирасида ишчи гуруҳлар- 
нинг учрашувлари бўлиб ўтди.
2017 йилда Ўзбекистон ва Россия Федерацияси 

ҳамкорлиги янги босқичга кўтарилди. Икки мамлакат 
раҳбарлари ўртасидаги дўстона муносабатлар вазирлик 
ва идоралараро ҳамкорликнинг жадал суръатларда 
ривожланишини таъминлашда муҳим омил бўлмокда.

(Давоми 3-ботдп). К К К

Ўзбек ёшларииинг

Александр ЛУКАШЕНКО,
Беларусь Республикаси Президенти:

«Шавкат Мирзиёев 
жуда тажрибали, 

истеъдодли, ақлли ва 
узоқни кўра оладиган 

раҳбардир»
Беларусь Республикаси Президенти Александр 

Лукашенко мамлакатнинг Ўзбекистондаги Фавкулодца ва 
мухтор элчиси лавозимига Леонид Маринични тайинлаш 
вақтида юртимизда амалга оширилаётган ислоҳотлар 
хусусида ўз муносабатини билдириб ўтди.

Бу ҳакда “Белта” ахборот агент- 
лиги хабар тарқатди.

“Биз Узбекистонга нисбатан, 
ҳақиқатан ҳам, тўғри ва самимий 
бўлишимиз керак, чунки у ерда 
Беларусни жуда ҳурмат қилишади. 
Доим ҳамкорликка тайёрмиз. Ўзбе- 
кистон биз учун устувор давлатдир", 
дея алоҳида таъкидлаган Александр 
Лукашенко.

Беларусь етакчиси икки мамлакат 
ўртасидаги муносабатлар Шавкат 
Мирзиёев Президентликка сайлан- 
ганидан кейин фаол ривожпаниб 
бораётганини қайд этди. Шу билан 
бирга, “Шавкат Мирзиёев жуда 
тажрибали, истеъдодли, ақлли ва 
узоқни кўра оладиган раҳбардир”, 
дея айтиб ўтган.

Ўз навбатида, Александр 
Лукашенко Шавкат Мирзиёев билан 
бир неча бор учрашганини билди- 
риб, “У ўз мамлакатига қанчалик 
эзгуликлар истаётганини кўриб ту- 
рибман. Шавкат Мирзиёев Беларус- 
ни яхши шерик деб билганлиги биз

учун ҳам яхшилик белгисидир. Биз 
қисқа вақт ичида жуда кўп ишларни 
амалга оширдик._ Шу боис менинг 
яқин истиқболда Ўзбекистонга қила- 
диган сафарим давомида муайян 
вақт ичида бажарилган ишлар 
сарҳисоби ва муносабатларимизда- 
ги янги босқич хусусида фикр 
алмашамиз”, дея қайд этган.

Ўзбекистонда Беларусда ишлаб 
чиқарилаётган техникаларга эҳтиёж 
юқорилигини инобатга олиб, 
Лукашенко янги тайинланган элчи- 
га мамлакатларимиз ўртасидаги 
савдо-иқгисодий ҳамкорликни ри- 
вожлантириш вазифасини юклаган.

Маълумки, жорий йилда Ўзбе- 
кистон ва Беларусь ўртасида дип- 
ломатик муносабатлар ўрнатилгани- 
га 25 йил тўлди. Шу муносабат билан 
январь ойида Ўзбекистон ва Беларусь 
Президентлари бир-бирларини 
қутлаб, мактуб йўллагандилар.

«Халқ сўзи» мухбири 
Омонулла ФАЙЗИЕВ тайёрлади.

Ш  ҲАМКОРДИК ________'

Олий Мажлис Қонунчилик палатаси ва 
Сенатида Туркия Республикаси Буюк миллат 
мажлисидаги “Туркия — Ўзбекистон” парламент- 
лараро дўстлик гуруҳи раиси Ҳайдар Али Йилдиз 
бошчилигидаги Туркия парламенти делегацияси 
билан учрашувлар бўлиб ўтди.

Ўзбекистон — Туркия:
Парламентлараро 

мулоқотнинг 
янги босқичи

Қайд этилганидек, Ўзбе- 
кистон ва Туркия ўртасида- 
ги кўп қиррали ҳамкорлик 
алоқалари ўзаро дипломатик 
муносабатлар ўрнатилгани- 
дан бери изчил ривожланиб 
келмоқда. Мамлакатларимиз 
БМТ, ШҲТ, Ислом ҳамкорлик 
ташкилоти каби хапқзро ту- 
зилмалар доирасида ҳам са- 
марали ҳамкорликни йўлга 
қўйишган. Минтақавий ҳамда 
халқаро аҳамиятга молик ма- 
салалар бўйича томонлар- 
нинг позициялари бир-бири- 
га ўхшаш ва яқиндир. 
Мамлакатимизда Туркиянинг 
500 га яқин корхона ҳамда 
фирмалари фаолият юрита- 
ди, 53 та компаниясининг ва- 
колатхонаси аккредитация-

дан ўтказилган. 2017 йилда 
ўзаро савдо айланмаси 
1,5 миллиард АҚШ доллари- 
дан ошиб, 2016 йилдаги 
кўрсаткичга қараганда 
30 фоиз кўпайди.

Прозидентимиз Шавкат 
Мирзиёевнинг ўтган йили 
25-26 октябрь кунлари 
Туркияга амалга оширган дав- 
лат ташрифи ҳамкорлик му- 
носабатларида янги саҳифа 
очди. Музокаралар якунида 
турли соҳаларда икки томон- 
лама муносабатларни ривож- 
лантириш бўйича 20 дан 
ортиқ ҳужжатлар имзоланди.

(Давоми 2-ботда).
№ .

Ҳайдар Али ЙИЛДИЗ:

«Ўзбекистон барча соҳада 
жуда катта ютуқларни 

қўлга киритмокда»
— Бугунги кунда Ўзбо- 

кистон жадал суръат- 
ларда тараққий топмокда. 
Президент Шавкат Мирзиёев 
томонидан юритилаётган 
оқилона сиёсат ташқи ало- 
қалар ривожида муҳим ўрин 
тутаяпти. Жумладан, мамла- 
катларимиз ўртасида савдо- 
иқтисодий, фан-таълим, 
транспорт, маданий ҳамда 
гуманитар, туризм соҳала- 
рида 60 дан зиёд шартно- 
ма ва битимлар имзоланган 
бўлиб, ҳамкорлигимиз йил- 
дан-йилга мустаҳкамланиб 
бораётир. Парламентлараро 
алоқалар хусусида ҳам ана 
шундай илиқ фикр билди- 
риш мумкин.

Ўзбекистон барча соҳа- 
да жуда катта ютуқларни 
қўлга киритмокда. Буни бу- 
гун жаҳон ҳамжамияти ҳам

кўриб, билиб турибди. 
Хусусан, Туркия билан ҳам- 
корликнинг кучайишида 
икки давлат раҳбарларининг 
олий даражадаги учрашув- 
лари чоғида эришилган 
келишувлар муҳим асос 
бўлаяпти.

Эътироф этиш жоизки, 
Ўзбекистон раҳбарияти сай- 
ёҳлар оқимини кўпайтириш 
бўйича янги, самарадор 
чора-тадбирларни кўрмоқ- 
да. Кўплаб давлатлар 
фуқароларига виза бериш 
тартиби соддалаштирилди. 
Шулар қаторида жорий 
йилнинг 10 февралидам 
бошлаб, Туркиядан колаёт- 
ган туристларга ҳам Ўзбе- 
кистонда 30 кунгача визасиз 
бўлишга рухсат борилди.

(Давоми 2-ботда).

сўзи Ўзбекистон -  
келажаги 
буюк 
давлат

« А қ л  м а р к а з » л а р и  5 0  т а л и к  
р ў й х а т и д а н  ж о й  о л д и

«ТИНЧЛИК ЖАРАЁНИ, ХАВФСИЗЛИК СОҲАСИДА 
ҲАМКОРЛИК ВА МИНТАҚАВИЙ ШЕРИКЛИК» МАВЗУИДА 

АФҒОНИСТОН БЎЙИЧА ЮҲОРИ ДАРАЖАДАГИ 
ТОШКЕНТ ХАЛҚАРО КОНФЕРЕНЦИЯСИ

Ўзбекистон Республикаси Президенти Шавкат Мирзиёев 
давлат раҳбари сифатидаги фаолиятининг илк кунларидан 
Марказий Осиё давлатлари билан амалий, ўзаро манфаатли ва 
яхши қўшнилик муносабатларини шакллантириш, минтақада 
хавфсизликни таъминлашни ташқи сиёсатнинг устувор йўналиши 
сифатида белгилади.

Ўзбекистон раҳбари минтақавий 
хавфсизлик ва барқарорликни  
таъминлашга доир стратегик  
қарашларини 2017 йилнинг сентябрь 
ойида Нью-Йорк шаҳрида бўлиб ўтган 
БМТ Бош Ассамблеясининг 72-сессия- 
сида батафсил баён қилди. Сўнг ўтган 
йилнинг ноябрь ойида Самарқанд 
шаҳрида бўлиб ўтган «Марказий Осиё: 
ягона тарих ва умумий келажак, 
барқарор ривожпаниш ва тараққиёт 
йўлидаги ҳамкорлик» мавзуидаги кон- 
ференцияда давлатимиз раҳбари 
Марказий Осиё, жумладан, Афғо- 
нистонда мустаҳкам тинчлик ва 
барқарорликни таъминлаш бўйича 
минтакдвий ва халкдро миқссдаги 
қўшма саъй-қаракатларнинг кенг 
қамровли дастурини таклиф этди.

Ўзбекистон Республикаси Презцдентм- 
нинг нутқларидаги дастурий низомлар, 
унинг Марказий Осиё ва Афғонистон- 
даги жорий вазият, ривожланиш 
истиқболларига берган баҳоси халқаро

ҳамжамиятда катта қизиқиш уйғотди.
Давлатимиз раҳбари таъкидлагани- 

дек, «Евроосиёнинг «юраги»да жой- 
лашган Марказий Осиё Европа ва 
Яқин Шарқ, Жанубий ва Шарқий 
Осисни боғловчи кўприкдир». 
Минтақамиз табиий ресурсларга бой, 
бу ерда кўплаб мамлакатлар ва бутун 
минтақалар ривожига сезиларли дара- 
жада таъсир кўрсатган ноёб маданият 
ва тараққиёт салоҳияти мавжуд.

Шу билан бирга, Шавкат Мирзиёев- 
нинг фикрича, Марказий Осивда 
жақоннинг қудратли давлатлари- 
нинг манфаатлари кссишмокда, 
боқарорлик ва қарама-қаршилик 
ўчоқларига туташ бўлган ушбу 
минтақа яқин ва узоқ хорижда рўй 
борабтган барча салбий жараёнлар 
таъсирини қис этмокда.

Шу муносабат билан Ўзбекистон 
Президенти адолатли саволларни ўрта- 
га ташлади: минтақада вазият кан- 
дай ривожланади? Бу орда қандай

сцснарий устун келади — низо ва 
қарама-қаршиликларми ёки қам- 
корлик ва тараққистми?

Бу саволга жавоб равшан — энг 
аввало, барчаси Марказий Осис 
давлатлари минтақанинг умумий 
келажаги учун жавобгарликни ўз 
зиммасига олишга нсчогли тайёр- 
лигига боглиқ.

Марказий Осиёнинг барча мамла- 
катлари билан чегарадош бўлган 
Ўзбекистон минтақа барқарорлик, 
изчил тараққиёт ва яхши қўшнилик 
ҳудудига айланишидан бевосита 
манфаатдор.

Давлатимиз раҳбари бир неча бор 
таъкидлаганидек: «бизнинг бош 
мақсадимиз — умумий саъй-қара- 
катларимиз бипан Марказий Осиё- 
ни барқарор, иқтисодий ривожлан- 
ган ва юксак тараққий этган мин- 
тақага айлантиришдан иборат».

Айни пайтда энг долзарб ва ўткир 
муаммолардан бири — кўшни Афғо- 
нистондаги низони қал қилмасдан 
туриб олдимизда турган мақсадлар- 
га эришишнинг иложи йўқ чунки у 
тарихий ва геосиёсий жиҳатдан 
минтақамизниИг ажралмас бўлаги 
ҳисобланади.

(Давоми 3-ботда).

Президентимиз Шавкат Мирзиёев ташаббуси билан ташкил этилган 
“Тараққиёт стратегияси” маркази ўтган йил якунига кўра, 

“С1оЬа1 Оо То ТИ1пк Тапк 1пс!ех Перог!” дунёдаги тадқиқот ҳамда 
таҳлил марказлари йиллик рейтингига киритилди.

йўналишда олиб боради. Марказ, 
аввало, Ҳаракатлар стратегияси- 
да назарда тугилган тадбирлар 
бажарилиши юзасидан кенг жа- 
моатчиликка ахборот етказади. 
Турли форумлар, анжуманлар, 
жамоатчилик муҳокамалари 
ҳамда ижтимоий сўровлар ўтка- 
зиш орқали давлат ва фуқаро- 
лар ўртасида очиқ мулоқот ўр- 
натишга ҳам кўмаклашади. Бун- 
дан ташқари, марказ Давлат дас- 
турида кўзда тутилган ислоҳот- 
лар амапга оширилишига кўмак- 
лашиш мақсадида хорижий ҳамда 
халқаро ташкилотлар, илмий- 
тадқиқот, ахборот-таҳлилий ва 
таълим муассасапари билан фаол 
ҳамкорлик қилади. Марказ мута- 
хассислари қонун лойиҳаларига 
мунтазам экспертлик хулосалари- 
ни тақдим этади, Ҳаракатлар 
стратегияси доирасида таҳлилий 
маърузалар тайёрлайди ҳамда 
аҳоли фикрлари ва хорижий мам- 
лакатлар тажрибасини ўрганиш 
орқали давлат дастурлари лойи- 
ҳапарига таклифлар киритади.

Маълумот учун айтиш керак- 
ки, сўнгги йилларда Европа 
сиёсий стратегиялар маркази, 
Сиёсий тадқиқотлар институти 
(АҚШ), “Алибаба” ақл маркази 
(Хитой), Европа халқаро муноса- 
батлар маркази, Америка тарақ- 
қиёт маркази сингари дунёнинг 
етакчи- институтлари “Йилнинг энг 
яхши янги “ақл маркази” номи- 
нациясида эътироф этилган эди.

Зокир ХУДОЙШ УКУРОВ, 
«Халқ сўзи» мухбири.

тарихий иатижаси
22 февраль —

5 март кунлари 
Бирлашган Араб 
Амирликларининг 
Дубай шаҳрида 
қиличбозлик бўйича 
кадетлар ва ўсмирлар 
ўртасида ўтказилган 
Осиё чемпионатида 
мамлакатимиз спорт- 
чилари муваффақият- 
ли қатнашиб, бундай 
нуфузли мусобақада 
илк бор совриндор 
бўлишди.

(Давоми 4-ботда).
М М М Ш М ^М И И Н

Манас тобора 
чирой очмокда

Юртимизда илк маротаба “Обод 
қишлоҳ" дастури намуна сифатида 
Жиззах вилоятининг Дўстлик гуманидаги Манас 
ҳишлоғида амалга оширилаётгани ҳаҳида маьлумот 
берган эдик. Мазкур лойиҳа узоқ йиллар давомида 
ижтимоий-иҳтисодий ривожланишдан ортда ҳолиб 
келган чекка, олис худудларнинг инфратузилмасини 
тубдан яхшилаб, аҳоли учун муносиб турмуш 
шароити яратишдек эзгу мақсадни рўёбга чиҳаришга 
хизмат ҳилаётир.

И  «О БО Д ҚИШ ЛОҚ» ДАСТУРИ

А йни  чоғда ободонлаштириш ва қурилиш майдонига 
айланган Манас мутлақо янги қиёфа касб этаяпти. Кўчаларга 
шағаллар ётқцзилиб, асфальтлашга тадорик кўрилмоқда. Эски 
симёғочлар янгисига алмаштирилаяпти. Кўп қаватли уйлар 
ёнида, ҳовлиларнинг кўчага чиқиш қисмида қурилган ноқонуний 
уйлар бузилаётир.

(Давоми 3-ботда).

Яқинда дунё “ақл марказ”ла- 
рининг энг нуфузли рейтинги 
ҳисобланувчи “С1оЬа1 Со То ТИюк 
Тапк 1пс1ех Нерог!” тадқиқот ва 
таҳлил марказлари рейтинги 
эълон қилинди. Мазкур ҳисобот 
Пенсильвания университети 
(АҚШ) томонидан 2008 йилдан 
буён дунё миқёсида ҳукумат 
ҳамда фуқаролик жамияти “ақл 
марказ”ларининг ролини ўрганиш 
ва уларнинг салоҳиятини ҳамда са- 
марадорлигини ошириш мақсади- 
да “Таҳлипий марказлар ва фуқа- 
ролик жамияти” дастури доираси- 
да мунтазам тайёрлаб келинади.

Рейтингни тузиш жараёнида 
7815 та “ақл марказ”ининг ўтган 
йилдаги фаолияти атрофлича таҳ- 
лил этилди. Унда турли номина- 
циялар тақдим қилинган. Рейтинг 
62 мингдан ортиқ нуфузли 
экспертлар, журналистлар ҳамда 
сиёсатчилар ва иқтисодий ҳамда 
сиёсий тадқиқотлар соҳаси 
мутахассислари ўртасида ўтка- 
зилган сўров натижалари асоси- 
да тузилган.

Унинг натижаларига мувофиқ,

Ўзбекистоннинг “Тараққиёт стра- 
тегияси” маркази Хитойнинг “Бир 
макон, бир йўл” маркази, 
“Америка сиёсати миллий жам- 
ғармаси”, Нидерландиянинг “Ин- 
теграция ва жамият илмий плат- 
формаси” каби қатор нуфузли 
институтлари қаторида “2017 йил- 
нинг янги ташкил қилинган энг 
яхши “ақл маркази” номинация- 
си бўйича элликтапик рейтинги- 
да эътироф этилди. Ушбу номи- 
нацияда сўнгги 24 ой давомида 
ташкил қилинган ҳамда илғор хо- 
рижий тажриба ҳисобланадиган 
“ақл марказ"лари кўриб чиқилди.

Мазкур рўйхатга, қоида тари- 
қасида, ислоҳотларни муваффа- 
қиятли амалга ошириш учун аниқ 
таклифлар ишлаб чиқадиган, 
мамлакат ижтимоий-иқтисодий 
ҳаётидаги ўзгаришларга жамият- 
нинг ўз ҳиссасини қўшишига 
ёрдам берадиган ва давлатнинг 
дунёга юз тутишида фаол қатна- 
шадиган “ақл марказ”лари кири- 
тилади.

“Тараққиёт стратегияси” мар- 
кази ўз фаолиятини бир неча

Ўзбекистон Республикаси Президентининг
Ф А Р М О Н И

ЖИСМОНИИ ТАРБИЯ ВА СПОРТ СОҲАСИДА ДАВЛАТ БОШКАРУВИ ТИЗИМИНИ 
ТУБДАИ ТАКОМИАААШТИРИШ ЧОРА-ТАДБИРААРИ ТЎҒРИСИДА

<1(Давоми. Бошланиши 1-бетда).

Жисмоний тарбия ва спорт соҳасида давлат бошқаруви 
тизимини тубдан такомиллаштириш, аҳоли, айниқса, ёшлар 
ўртасида соғлом турмуш тарзини кенг тарғиб қилиш мақсади- 
да, шунингдек, 2017 — 2021 йилларда Ўзбекистон Республи- 
касини ривожлантиришнинг бешта устувор йўналиши бўйича 
Ҳаракатлар стратегияси ва Ўзбекистон Республикасида 
Маъмурий ислоҳотлар концепциясида белгиланган вазифаларга 
мувофиқ:

1. Ўзбекистон Республикаси Жисмоний тарбия ва спорт 
давлат қўмитаси, Молия вазирлиги, Туризмни ривожлантириш 
давлат қўмитаси, Ўзбекистон Республикаси Ташқи иқтисодий 
фаолият миллий банки, Ўзбекистон Миллий олимпия қўмитаси, 
Тошкент шаҳар ҳокимлиги, спорт федерациялари 
(ассоциациялари)нинг:

Ўзбекистон Республикаси Жисмоний тарбия ва спорт давлат 
қўмитаси ва унинг ҳудудий бўлинмалари негизида Узбекис- 
тон Республикаси Жисмоний тарбия ва спорт вазирлиги- 
ни (кейинги ўринларда Вазирлик деб юритилади) ташкил этиш;

Вазирликнинг марказий аппарати тузилмасида спорт 
фаолиятини ташкил қилишда асослилик, объективлик ва шаф- 
фофликни таъминлашга, шу жумладан, жисмоний тарбия ва 
спортни ривожлантиришга ажратилган давлат молиявий маб- 
лағларидан оқилона фойдаланилишини таҳлил қилиш, аҳоли- 
нинг спорт хизматларидан қониқиш даражаси ва спорт 
хизматларидан фойдалана олиш шарт-шароитларини баҳолаш, 
шунингдек, коррупция ва бошқа суиистеъмолчилик ҳолатла- 
рини аниқлаш учун масъул бўлган Жисмоний тарбия ва спорт 
соҳасида мониторинг бошқармасини ташкил этиш;

Ўзбекистон Республикаси Жисмоний тарбия ва спорт давлат 
қўмитаси ҳузуридаги Болалар спортини ривожлантириш 
жамгармаси ва унинг Қорақалпоғистон Республикаси, вилоят- 
лар ва Тошкент шаҳридаги ҳудудий бўлинмалари негизида 
Ўзбекистон Республикаси Жисмоний тарбия ва спорт 
вазирлиги ҳузуридаги Жисмоний тарбия ва спортни 
ривожлантириш жамғармаси (кейинги ўринларда — 
Жамғарма) ва унинг Қорақаппоғистон Республикаси, вилоят- 
лар ва Тошкент шаҳридаги ҳудудий бўлинмаларини ташкил 
этиш;

бевосита Қорақалпоғистон Республикаси Жисмоний тарбия 
ва спорт вазирлиги, вилоятлар ҳамда Тошкент шаҳар жисмо- 
ний тарбия ва спорт бошқармаларига бўйсунадиган ва 
Жамғарма ҳисобидан молиялаштириладиган туманлар 
(шақарлар) жисмоний'тарбия ва спорт бўлимларини 
ташкил қилиш;

Ўзбекистон давлат жисмоний тарбия институти қошидаги 
Жисмоний тарбия ва спорт бўйича мутахассисларни 
илмий-методик таъминлаш, қайта тайёрлаш ва малака- 
сини ошириш марказини (кейинги ўринларда — Марказ) 
Вазирлик тасарруфига бериш, уни Тошкент шаҳар, 
Шайхонтоҳур тумани, Кўкча Дарвоза кўчаси, 27-уй манзилда 
жойлаштириш, Нукус, Самарқанд ва Фарғона шаҳарларида 
унинг филиалларини ташкил қилиш;

Ўзбекистон давлат жисмоний тарбия институти негизида 
Ўзбекистон давлат жисмоний тарбия ва спорт универси- 
тетини (кейинги ўринларда — Университет) ташкил этиш;

жаҳоннинг етакчи ишлаб чиқарувчиларини жалб қилган ҳолда 
спорт кийими, анжомлари ва жиҳозларини ишлаб чиқарувчи 
замонавий корхоналар фаолиятини ташкил этиш учун пойтахт 
минтақасида “ Спорт” эркин иқтисодий зонасини ташкил 
қилиш;

жисмоний тарбия ва спортни ривожлантириш ҳэмда омма- 
лаштиришда, мамлакатимизнинг халқаро спорт майдонидаги 
нуфузини оширишда алоҳида хизмат кўрсатган жисмоний 
тарбия ва спорт соҳаси ходимлари ҳамда бошқа шахсларни 
такдирлаш мақсадида “Ўзбекистон Республикасида хизмат 
кўрсатган жисмоний тарбия ва спорт ходими” фахрий 
унвонини таъсис этиш тўғрисидаги таклифлари қабул қилинсин.

2. Куйидагилар Вазирликнинг асосий вазифалари этиб 
белгилансин:

жисмоний тарбия ва спорт соҳасида аҳолининг кенг қатлам- 
ларини спорт билан шуғулланишга ва соғлом турмуш тарзини 
юритишга жалб этиш, жисмонан соғлом ўсиб келаётган авлод- 
ни тарбиялаш, спорт индустрияси ва инфратузилмасини 
ривожлантириш, олий спорт маҳорати соҳасида мамлакатимиз- 
нинг халқаро спорт майдонида муносиб иштирокини таъмин- 
лашга қаратилган ягона давлат сиёсатини амалга ошириш;

вазирликлар ва идоралар жисмоний тарбия ва спорт 
жамиятлари ҳамда клубларининг фаолиятини мувофиқлашти- 
риш, шунингдек, республика мактабгача таълим муассасалари, 
умумтаълим мактаблари, ўрта махсус, касб-ҳунар таълими ва 
олий таълим муассасалари жисмоний тарбия ўқитувчилари ва 
инструкторлари фаолиятига ташкилий-услубий раҳбарликни 
амапга ошириш;

маҳаллий давлат ҳокимияти органлари, фукдроларнинг ўзини 
ўзи бошқариш органлари, жисмоний тарбия ва спорт жамият- 
лари, таълим муассасалари, жамоат ташкилотлари билан 
биргаликда аҳоли, айниқса, ёшлар ўртасида жисмоний тарбия 
ва спорт билан шуғулланишни оммалаштириш борасида кенг 
кўламли ишларни ташкиллаштириш;

болаларни спорт билан мунтазам равишда шуғулланишга 
жапб этиш, болалар спорт таълими сифатини ошириш, барча 
ҳудудларда, айниқса, қишлоқ ва чекка ҳудудларда болалар 
спорти объектлари тармоғини янада кенгайтириш орқали 
болапар спортини янада ривожлантириш;

Олимпия, Паралимпия ва Осиё ўйинлари, жаҳон, Осиё 
чемпионатлари ва бошқа халқаро мусобақз ва турнирларда 
муваффақиятли иштирокни таъминлаш учун истиқболли спорт- 
чиларни танлаш, тайёрлаш ва маҳоратини оширишнинг, улар 
орасидан мамлакат терма жамоапари сифатли спорт захира- 
си ва таркибини шакллантиришнинг самарали тизимини 
яратишда Ўзбекистон Миллий олимпия қўмитаси, спорт 
федерациялари (ассоциациялари) билан хдмкорлик қилиш;

мамлакатимизда профессионал, оммавий спортни, шу жум- 
ладан, спорт ўйинлари ва қишки спорт турларини ривожлан-

тиришни рағбатлантириш ва қўллаб-қувватлаш, илғор халқаро 
тажрибани ҳисобга олган ҳолда, спорт тайёргарлиги жараёни- 
га замонавий технологияларни жорий этиш, барча спорт тур- 
лари бўйича миллий чемпионатлар даражаси ва сифатини оши- 
риш, халқаро ва минтақавий мусобақапар ташкил этиш, но- 
соғлом спорт рақобатига ва тақиқланган препаратлар ишла- 
тилишига қарши тизимли чорапар кўришни рағбатлантириш;

жисмоний тарбия-соғломлаштириш ва спорт ташкилотла- 
ри, объектлари ва иншоотларининг оммавий спорт, болапар 
спорти ва профессионал спорт йўналишлари бўйича моддий- 
техника базасини ривожлантириш ҳамда мустаҳкамлаш, 
улардан максимал даражада ва самарали фойдаланилишини 
таъминлаш, спорт асбоб-ускунапари ҳамда инвентарларининг 
мамлакатимизда ишлаб чиқарилишини ташкил этиш ва 
кенгайтириш бўйича таклифлар тайёрлашда қэтнашиш;

жисмоний тарбия ва спорт соҳасида кадрларни тайёрлаш, 
қайта тайёрлаш ва малакасини оширишни ташкил этиш, жис- 
моний тарбия-соғломлаштириш хэмда спорт ташкилотларини, 
таълим ва спорт-таълим муассасаларини юқори малакали 
тренерлар ва бошқа спорт мутахассислари билан таъминлаш;

жисмоний тарбия ва спорт соҳасида хапқаро ва давлатлар- 
аро спорт алоқапарини кенгайтириш ҳамда мустаҳкамлаш, 
хорижий инвестициялар ва грантларни жапб этиш борасидаги 
ишларни ташкил қилиш, оммабоп спорт дастурларини ташкил 
этишга кўмаклашиш, жисмоний тарбия ва спорт соҳасига оид 
оммавий адабиётлар чоп этиш, видео ва кино материаллар 
тайёрлаш.

3. Белгилансинки:
Университет жисмоний тарбия ва спорт соҳасида илмий ва 

ўқитувчи кадрлар тайёрлаш, шунингдек, соҳа мутахассислари- 
ни ўқитиш ҳамда тайёрлашнинг илғор усулларини ишлаб чиқиш 
ва жорий этиш бўйича республиканинг базавий олий таълим, 
илмий-тадқиқот ҳамда илмий-услубий муассасаси ҳисобланади;

Марказ мактабгача таълим муассасалари, умумтаълим 
мактаблари ҳамда ўрта махсус, касб-ҳунар таълими муассаса- 
лари жисмоний тарбия ўқитувчилари (инструкторлари), кафедра 
мудирлари, таълим муассасалари ва спорт ташкилотлари 
тренерлари ҳамда жисмоний тарбия ва спорт соҳасидаги бошқа 
мутахассисларни қайта тайёрлаш ҳамда малакасини ошириш- 
ни амалга оширади.

4. Қуйидагилар оммавий спортни ривожлантириш ва 
истеъдодли ёшларни саралаш (селекция) соҳасида таълим 
муассасаларининг устувор йўнапишлари этиб белгилансин:

мактабгача таълим муассасаларида — бошланғич 
гимнастика ва ҳаракатли ўйинлар бўйича машғулотлар олиб 
бориш орқали жисмоний ривожлантириш ҳамда саломатликни 
мустаҳкамлаш учун тарбияланувчиларда жисмоний тарбия ва 
спорт машғулотларига қизиқишни шакплантириш;

умумтаълим мактабларида — ўқувчилар орасидан жис- 
моний тарбия ўқитувчиларини жалб қилган ҳолда истеъдодли 
ёшларни сарапаб олиш (селекция) ҳамда болалар ва ўсмирлар 
спорт мактаблари спорт захирасини шакллантириш мақсади- 
да кейинчалик минтақавий спорт мусобақаларида иштирок 
этиш учун синфдан ташқари спорт тўгараклари ва секциялари 
машғулотларини ташкил этиш (ҳафтасига камида 4 соатдан);

ўрта махсус, касб-хунар таълими муассасаларида — 
ўқувчилар орасидан жисмоний тарбия ўқитувчилари ва спорт 
тури бўйича тренерларни жалб қилган ҳолда, истеъдодли 
ёшларни саралаш ва ихтисослаштирилган болалар ва ўсмир- 
лар спорт мактаблари спорт захирасини шакллантириш 
мақсадида кейинчалик минтақавий ҳамда республика спорт 
мусобақаларида иштирок этиш учун олимпия ва миллий спорт 
турлари бўйича синфдан ташқари спорт тўгараклари ҳамда 
секциялари машғулотларини ташкил этиш (ҳафтасига камида 
6 соатдан);

олий таълим муассасаларида — истеъдодли ёшларни 
сарапаб олиш (селекция) ва спорт турлари бўйича миллий 
терма жамоалари ҳамда республика олий спорт маҳорати 
мактаблари спорт захирасини шакллантириш мақсадида 
кейинчалик республика ва халқаро спорт мусобақаларида 
олимпия ва миллий спорт турлари бўйича тапабапар спорт 
клублари ҳамда жамоаларини ташкил этиш.

5. Шундай тартиб ўрнатилсинки, унга кўра:
мактабгача таълим муассасалари, умумтаълим мактаблари, 

ўрта махсус, касб-ҳунар таълими муассасалари жисмоний 
тарбия ўқитувчиси (инструктори) ҳамда олий таълим муасса- 
салари жисмоний тарбия ўқитувчиси ва кафедра мудири 
лавозимларига халқаро даражадаги спорт мусобақалари ғолиб- 
лари тайинланиши мумкин;

давлат мактабгача таълим муассасалари, умумтаълим 
мактаблари, ўрта махсус, касб-ҳунар таълими муассасалари 
жисмоний тарбия ўқитувчиси (инструктори) лавозимига 
тайинлаш ва лавозимидан озод этиш Вазирлик билан 
келишилган ҳолда Қорақалпоғистон Республикаси жисмоний 
тарбия ва спорт вазири, вилоятлар ва Тошкент шаҳар жисмоний 
тарбия ва спорт бошқармаси бошлиқлари томонидан амалга 
оширилади;

олий таълим муассасаларининг жисмоний тарбия ўқитувчи- 
лари (қафедра мудирлари)ни лавозимга тайинлаш ва лавози- 
мидан озод этиш Вазирлик томонидан олий таълим муассаса- 
си билан ҳамкорликда ташкил этиладиган танлов натижасига 
кўра Ўзбекистон Республикаси жисмоний тарбия ва спорт 
вазири томонидан амалга оширилади;

жисмоний тарбия ўқитувчиси (инструктор ва кафедра 
мудирлари)нинг иш фаолияти самарадорлигини баҳолаш ўқувчи 
(талаба)ларни жисмоний ва касбий тайёргарлиги ҳамда улар 
орасидан иқтидорли спортчиларни танлаш (селекция)да, энг 
аввало, эришилган аниқ натижаларни ҳисобга олган рейтинг 
тизими асосида амалга оширилади;

жисмоний тарбия ўқитувчилари (инструктор ва кафедра 
мудирлари)ни моддий рағбатлантириш улар фаолиятининг 
шахсий кўрсаткичларини рейтинг тизимида баҳолашга асосан 
амалга оширилади;

туман (шаҳар) спорт ва оммавий-жисмоний тарбия тадбир- 
ларининг ягона календарь режалари тегишли туман (шаҳар) 
ҳокимлари томонидан тасдиқланади;

умумтаълим мактаблари, ўрта махсус, касб-ҳунар таълими

ҳамда олий таълим муассасапари ўқувчилари ва талабапари 
ўртасида ўтказиладиган спорт ва оммавий-жисмоний тарбия 
тадбирларини ҳамда иштирокчиларни кийим-кечак билан 
таъминлашни молиялаштириш тегишлилиги бўйича “Ёшлик”, 
“Баркамол авлод” ва “Талаба” жисмоний тарбия ва спорт 
жамиятлари ҳисобидан амапга оширилади.

6. Белгилаб қўйилсинки:
Ўзбекистон Миллий олимпия қўмитаси олимпия спорт 

турлари бўйича спортчилар, тренерлар ва бошқа спорт 
мутахассисларини тайёрлаш ҳамда олимпия спорт турларини 
ривожлантириш қисми бўйича жисмоний тарбия ва спорт 
субъектлари, шу жумладан, Вазирликнинг фаолиятини 
мувофиқлаштиради;

Вазирликнинг олимпия спорт турларини ривожлантиришга 
масъул бўлинмалари раҳбарлигига номзодлар Ўзбекистон 
Миллий олимпия қўмитаси раиси билан мажбурий равишда 
келишилади;

Ўзбекистон Миллий олимпия кўмитаси вакиллари олимпия 
захирапари махсус мактаб-интернатлари раҳбарларини танлаш, 
тайинлаш ва аттестация қилишда, мазкур мактабларга 
йўналишлар бўйича қабул қилиш квоталарини келишишда 
ҳамда спортчиларни халқаро спорт мусобақаларига юбориш- 
да иштирок этади;

Олимпия ва Парапимпия ўйинларига спортчиларни тайёр- 
лаш доирасида спорт федерация_(ассоциация)лари учун 
ажратилаётган ҳомийлик маблағлари Ўзбекистон Миллий олим- 
пия қўмитасида жамланади ҳамда спорт федерация (ассоциа- 
ция)лари фаолиятини мақсадли молиялаштиришга, шу жумла- 
дан, етук хорижий спортчи ва тренерларни жалб қилиш учун 
сарфланади;

Ўзбекистон Миллий олимпия қўмитаси Вазирлик билан ҳам- 
корликда юқори малакали хорижий спортчи, тренер ва бошқа 
мутахассисларни олимпия тайёрлаш марказлари, спорт феде- 
рация (ассоциация)лари ва бошқа спорт ташкилотларининг ўқув- 
машғулот жараёнларига кенг жалб қилишни таъминлайди.

7. Қуйидагилар ташкил этилсин:
Самарқанд вилояти Самарқанд туманида универсал олим- 

пия тайёргарлиги ва халқаро мусобақалар ўтказиш маркази;
Тошкент вилояти Бўстонлиқ туманида жойлашган “Азия- 

Чимган” меҳмонхонаси негизида миллий терма жамоалар учун 
универсал олимпия тайёргарлиги маркази;

Жиззах вилояти Зомин туманида “Алоқачи” соғломлашти- 
риш оромгоҳи негизида гимнастика спорт тури бўйича олимпия 
тайёргарлиги маркази;

Наманган вилояти Чортоқ туманида сержантлар тайёрлаш 
мактаби негизида спорт ўйинлари бўйича олимпия тайёргар- 
лиги маркази;

Қашқадарё вилояти Шаҳрисабз туманида “Гулнора” соғлом- 
лаштириш оромгоҳи негизида спорт яккакурашлари бўйича 
олимпия тайёргарлиги маркази ташкил этилсин.

Ўзбекистон Республикаси Хусусийлаштирилган корхоналарга 
кўмакпашиш ва рақобатни ривожлантириш давлат кўмитаси 
ташкил этилаётган марказлар тасарруфида бўлган вазирлик 
ва идорапар билан ҳамкорликда ушбу объектларни барча бино 
ва иншоот мажмуалари билан бирга Ўзбекистон Республика- 
си Миллий олимпия қўмитаси тасарруфига беғараз ўтказили- 
шини таъминласин.

8. Белгилаб қўйилсинки:
жисмоний тарбия ва спорт ташкилотлари, шунингдек, таълим 

муассасалари ва спорт ташкилотларида меҳнат қилаётган спорт 
фахрийларига фаолиятнинг бошқа ҳақ тўланадиган турлари 
билан шуғулланмаслик шарти билан пенсия тўлиқ микдорда 
тўланади;

Олимпия ва Паралимпия ўйинлари ҳамда олимпия ва па0а- 
лимпия спорт турлари бўйича жаҳон чемпионатлари соврин- 
дор спортчилари Қорақалпоғистон Республикаси Жисмоний 
тарбия ва спорт вазирлиги, Тошкент шаҳар ҳамда вилоятлар- 
даги жисмоний тарбия ва спорт бошқармалари, шунингдек, 
тегишли спорт федерациялари (ассоциациялари) тавсиянома- 
ларига асосан тренерлик фаолияти бўйича соддалаштирилган 
тартибда аттестациядан ўтиб, спорт мактабларида тренер 
сифатида тренерлик фаолияти билан шуғулланишга ҳақли;

спорт ташкилотлари (идоралари) раҳбарлиги лавозимига 
аввап шуғулланган профессионал фаолият туридан қатьи назар, 
олий маълумотли ҳамда бошқарув соҳасида амалий кўникма- 
га эга бўлган шахслар тайинланиши мумкин;

тренерлик фаолияти билан шуғулланиш учун рухсатнома 
муддати тугаган тренерлар кўпи билан тўрт ой мудцатдан 
ошмаган ҳолда ўрнатилган тартибда янги рухсатнома олини- 
шига қадар меҳнат фаолиятини давом эттиришга ҳақли.

9. Олимпия спорт турларини 2018 — 2021 йилларда 
кейинчалик ривожлантириш ва оммалаштириш комплекс чора- 
тадбирлари дастури иловага мувофиқ маъқуллансин.

Дастурда назарда тутилган тадбирларни ўз вақгида, сифатли 
ва тўлиқ амалга ошириш учун вазирлик, муассаса ва бошқа 
ташкилотлар раҳбарларининг шахсий жавобгарлиги 
белгилансин.

10. Вазирлик:
икки ой мудцатда жисмоний тарбия ўқитувчилари (инструк- 

тор, кафедра мудирлари) фаолияти самарадорлигини баҳо- 
лашнинг рейтинг тизими тўғрисидаги низомни тасдиқласин;

2018 йил 1 майга қадар Ўзбекистон Республикасида жис- 
моний тарбия ва спортни узоқ муддатли истиқболга ривож- 
лантириш концепцияси лойиҳасини халқаро мутахассисларни 
жалб қилган ҳолда ишлаб чиқсин ва киритсин;

уч ой муддатда болалар ва ўсмирлар спорт мактаблари, шу 
жумладан, ихтисослаштирилган мактабларнинг ишлаш тарти- 
бини ташкил этиш тизимини танқидий жиҳатдан ўрганиб чиқиш 
ва натижаси бўйича уларнинг фаолиятини тартибга солиш ва 
такомиллаштириш, ташкилий-штат тузилмасини қайта кўриб 
чиқиш ҳамда уларни молиялаштириш тизимини тартибга солиш 
юзасидан ҳукумат қарори лойиҳасини киритсин;

Ахборот технологиялари ва коммуникацияларини ривожлан- 
тириш вазирлиги билан ҳамкорликда уч ой муддатда спортчи- 
лар, жисмоний тарбия ўқитувчилари, йўриқчилари ҳақидаги 
маълумотларни ҳамда таълим муассасаларида спорт турлари 
бўйича имтиҳон қилиш тизими таҳлиллари натижаларини ўз

ичига олган Ягона ахборот тизими яратилишини таъминласин;
уч ой муддатда Соғлиқни сақлаш вазирлиги билан ҳамкор- 

ликда олимпия спорт турлари бўйича мусобақалар ва ўқув 
тайёргарлик машқлари давомида спортчиларни тиббий 
таъминлашни ташкил этиш ва кузатиб бориш тартибини, шу 
жумладан, спорт тиббиёт муассасалари тармоқларини 
яратишни ўз ичига олган ҳолда, тасдиқлаш тўғрисидаги ҳукумат 
қарори лойиҳасини киритсин;

уч ой муддатда Халқ таълими вазирлиги, Олий ва ўрта 
махсус таълим вазирлиги ва Молия вазирлиги билан ҳамкор- 
ликда таълим муассасалари қошида спорт клубларини ташкил 
этиш, фаолият олиб бориши ҳамда молиялаштирилиши 
тартибини тасдиқлаш тўғрисидаги ҳукумат қарори лойиҳасини 
киритсин;

уч ой муддатда республика ҳудудида жисмоний тайёргар- 
ликни ташкил этишнинг ягона талабларини белгилашни 
таъминловчи, олимпия спорт турлари бўйича тайёргарликнинг 
ягона меъёрларини спорт таълими муассасалари фаолиятига 
татбиқ этишни таъминласин;

Ўзбекистон Миллий олимпия қўмитаси билан ҳамкорликда 
2018 йил 1 июнга қадар спортнинг қишки ва ўйин турларининг 
ривожланиши ва оммалашишининг амалдаги ҳолатини ҳар 
томонлама ва танқидий таҳлилини ҳисобга олган ҳолда, 
Ўзбекистон Республикасида спортнинг қишки ва ўйин турла- 
рини янада ривожпаниши юзасидан таклифлар тайёрласин;

Ўзбекистон Миллий олимпия қўмитаси билан ҳамкорликда 
республика олимпия захиралари мактаб-интернатлари қошида 
олимпия захиралари марказларини ташкил этиш таклифини 
киритсин.

11. Ўзбекистон Республикаси Вазирлар Маҳкамаси:
бир ҳафта муддатда Ўзбекистон Республикаси Жисмоний 

тарбия ва спорт вазирлиги фаолиятини ташкил этиш тўғриси- 
даги Ўзбекистон Республикаси Президенти қарори лойиҳаси- 
ни киритсин;

бир ой муддатда Ўзбекистон Республикаси Жисмоний 
тарбия ва спорт вазирлиги тўғрисидаги Низомни тасдиқласин;

бир ой муддатда Ўзбекистон давлат жисмоний тарбия ва 
спорт университети фаолиятини ташкил этиш бўйича ҳукумат 
қарори қабул қилинсин;_

икки ой муддатда Ўзбекистон Республикаси Жисмоний 
тарбия ва спорт вазирлиги ҳузуридаги Жисмоний тарбия ва 
спортни ривожлантириш жамғармаси ҳамда Ўзбекистон Рес- 
публикаси Жисмоний тарбия ва спорт вазирлиги ҳузуридаги 
Жисмоний тарбия ва спорт бўйича мутахассисларни илмий- 
методик таъминлаш, қайта тайёрлаш ва малакасини ошириш 
маркази Низомини тасдиқлаш, шунингдек, жисмоний тарбия 
ва спорт мутахассислари контингентини тўлиқ қайта тайёр- 
лаш ва малакасини ошириш имкониятини қамраб олган ҳолда, 
уларнинг ташкилий-штат тузилмаси тасдиқпансин;

икки ой муддатда жисмоний тарбия ва спорт соҳасидаги 
барча турдаги таълим муассасаларида таълим стандартлари 
қайта кўриб чиқилсин, таълимнинг ҳар бир босқичида умумий 
таълим юкламасидан ошмаган ҳолда, дарс соатларини оши- 
риш ёрдамида, спорт тармоқлари бўйича баҳолаш тизимини 
жорий қилиш, натижаларни тизимли таҳпил қилиш ишлари 
олиб борилсин;

икки ой муддатда қурилиш-монтаж ишлари, замонавий спорт 
жиҳозлари, техникаси ва инвентарлар билан таъминлаш, уз- 
лўксиз ўқув-машғулот жараёни ва спортчилар, тренер ҳамда 
бошқа мутахассис ва ишчилар яшаши учун шароит яратишни 
инобатга олган ҳолда, олимпия тайёргарлик марказлари 
фаолиятини ташкил қилиш тўғрисидаги ҳукумат қарори қабул 
қилинсин;

уч ой мудцатда олимпия захиралари мактаб-интернатлари 
қабул квоталарини спорт турлари бўйича энг кам миқдорини 
ҳисобга олган ҳолда керакли бўлган самарали таълим тизими 
ташкил этилсин;

уч ой муддатда тренерлик фаолияти билан шуғулланиш 
бўйича аттестациядан ўтиш ва рухсатнома олиш тартибини 
соддалаштиришга йўналтирилган ҳукумат қарори қабул 
қилинсин.

12. Давлат ҳокимияти ва бошқаруви органлари ҳамда бошқа 
ташкилотлар спорт инфратузилмасини ташкил этиш ва тизимли 
тарзда ишчиларни жисмоний тарбия ва спортга жалб қилиш 
амалиётини жорий этиш чораларини кўрсин.

13. Ўзбекистон Республикаси Мудофаа вазирлиги, Миллий 
гвардияси, Ўзбекистон Касаба уюшмапари Федерацияси икки 
ой муддатда Мудофаа вазирлигининг спорт клуби, “Динамо” 
жисмоний тарбия ва спорт жамиятлари фаолиятини такомил- 
лаштириш ва Касаба уюшмалари Федерацияси жисмоний 
тарбия ва спорт жамиятини тиклаш, шунингдек, идоравий спорт 
базаларини модернизация қилиш, улар қошида ёшларни 
жисмоний тарбия ва спортга жалб этиш учун барчанинг 
шуғулланишига имкони бўлган секция ва тўгараклар ташкил 
этиш бўйича чора-тадбирлар белгиласин.

14. Вазирлик ҳамда Адлия вазирлиги бошқа манфаатдор 
вазирликлар ва идорапар билан биргаликда бир ой муддатда 
қонун ҳужжатларига ушбу Фармондан келиб чиқадиган ўзгартиш 
ва қўшимчалар тўғрисида Ўзбекистон Республикаси Вазирлар 
Маҳкамасига такпифлар киритсин.

15. Ўзбекистон Республикаси Президентининг 2017 йил 
15 февралдаги "Маданият ва спорт соҳасида бошқарув тизи- 
мини янада такомиллаштириш чора-тадбирлари тўғрисида”ги 
ПФ-495б-сон Фармони биринчи банди учинчи хатбошиси ва 
учинчи банди ўз кучини йўқотган деб ҳисоблансин. _

16. Мазкур Фармон ижросини назорат қилиш Ўзбекистон 
Республикаси Бош вазирининг ўринбосари Қ. В. Акмалов, 
Ўзбекистон Республикаси Президентининг Давлат маслаҳат- 
чиси Р. С. Қосимов ва Ўзбекистон Республикасининг 
Бош прокурори О. Б. Муродов зиммасига юклансин.

Ўзбокистон Республикаси 
Преэиденти

Тошкент шаҳри,
2018 йил 5 март

Ш. МИРЗИЁЕВ

Ўзбекистон —  Туркия:

Парламентлараро мулоқотнинг янги босқичи
<1 (Давоми. Бошланиши 1-ботда).

Ўзбекистон Республикаси 
Олий Мажлиси билан Туркия 
Республикаси Буюк миллат 
мажлиси ўртасида хамкорлик 
тўғрисида меморандум имзо- 
ланиши ушбу йўналишда 
ўзаро мулоқотни фаоллашти- 
ришга хизмат қилди.

Ўтган йили, шунингдек, 
икки мамлакат парламент- 
ларида парламентлараро 
дўстлик гуруҳлари ташкил 
этилди.

Жорий йилнинг 5 март куни 
Туркия парламенги долегация- 
сининг мамлакатимизга таш- 
рифи доирасида Ўзбекистон 
Республикаси Олий Мажлиси- 
нинг Туркия Республикаси 
Буюк миллат мажлиси билан 
хдмкорлик бўйича парламент- 
лараро гуруҳи билан Туркия 
Республикаси Буюк миллат

мажлисининг “Туркия — Ўзбе- 
кистон" парламентлараро 
дўстлик гуруҳининг илк қўшма 
мажлиси ўтказилди.

Туркия делегациясига 
Ўзбекистонда Ҳаракатлар 
стратегияси доирасида амал- 
га оширилаётган ислоҳотлар 
ҳақида маълумот берилди. 
Томонлар икки мамлакат 
парламентлари ҳамкорлиги- 
нинг бугунги ҳолатини таҳлил 
қилишди. Шериклик муноса- 
батларини янада кенгайти- 
ришнинг зарур ҳуқуқий асос- 
ларини яратишда парламент- 
лараро ҳамкорликни мус- 
таҳкамлашнинг аҳамияти катта 
эканлигини таъкидладилар. 
Бунинг учун улкан салоҳият ва 
сиёсий хоҳиш-ирода мавжуд- 
лиги эътироф этилди.

Хамкорлик муносабатлари- 
ни мустаҳкамлаш, қонун ижод- 
корлиги хамда парламент на-

зорати соҳасида тажриба ал- 
машиш масалаларига алоҳида 
эътибор қаратилди. Мажлис 
иштирокчилари фикрича, сав- 
до-иқгисодий, инвестициявий 
ва маданий-гуманитар хамкор- 
ликни илгари суриш учун икки 
мамлакат қонунчилик органла- 
рида парламе(гглараро дўстлик 
гуруҳлари институти имконият- 
ларидан фойдаланиш зарур. 
Бунда инновацион ривожла- 
ниш, туризм ҳамда бизнесга 
кўмаклашишнинг ахдмияти ни- 
ҳоятда катта. Ўзбекистон ва 
Туркия ўртасида олий даража- 
даги учрашувларда имзоланган 
шартнома хдмда битимларнинг 
ўз вақтида бажарилиши усти- 
дан парламент назоратини 
амалга оширишга келишиб 
олинди.

Мажлис қатнашчилари 
Ўзбекистон Республикаси 
Олий Мажлисининг Туркия

Республикаси Буюк миллат 
мажлиси билан ҳамкорлик 
бўйича парламентлараро гу- 
руҳи билан Туркия Республи- 
каси Буюк миллат мажлиси- 
нинг “Туркия — Ўзбекистон" 
парламентлараро дўстлик гу- 
руҳи ўртасида ўзаро ҳамкор- 
ликни янада рипожлантириш 
бўйича 2018 йилга мўлжаллан- 
ган амалий тадбирлар режа- 
си (“Иўл харитаси")ни имзо- 
лашди. Парламентлараро 
дўстлик гурухдарининг иккин- 
чи мажлисини ўтказиш бўйи- 
ча ташкилий масалалар кўриб 
чиқилди.

Туркия делегацияси ташри- 
фи доирасида Инвестициялар 
бўйича ҳамда Туризмни ри- 
вожлантириш давлат қўмита- 
лари вакиллари билан ҳам 
музокаралар олиб борилди. 
Шунингдок, Ўзбекистон ва 
Туркия ишбилармон доирала-

ри иштирокида бизнес фору- 
ми ҳамда кооперацион биржа 
хдм ўтказилди. Унда туркия- 
лик ишбилармонлар мамлака- 
тимизга сармоя киритиш ис- 
тиқболлари, ишлаб чиқариш 
ва қайта ишлаш сохдси, тўқи- 
мачилик ҳамда енгил саноат, 
сайёҳлик соҳасидаги имкони- 
ятлар билан танишди. Қишлоқ 
хўжалиги маҳсулотларини 
етиштириш ва кдйта ишлаш, 
сақлаш, қадоқлаш, озиқ-овкдт 
маҳсулотларини экспорт 
қилишга ихтисослаштирилган 
мажмуаларни қуриш, тўқима- 
чилик хдмда текстиль саноа- 
тида янги лойиҳаларни амал- 
га ошириш каби кдтор маса- 
лалар муҳокама қилинди.

Туркиялик моҳмонлар Хллқ- 
аро пресс-клубнинг “Ўзбо- 
кистон — Туркия савдо-иқти- 
содий ва инвестицион ҳамкор- 
лигининг ривожланиш истиқ- 
боллари” мавзуида уюштирил- 
ган навбатдаги йиғилишида 
иштирок этди,

Кобил ХИДИРОВ, 
«Халқ сўзи» мухбири.

Ҳайдар Али ЙИЛДИЗ:

«Ўзбекистон барча соҳада 
жуда катта ютуқларни 

қўлга киритмокда»
^  (Дааоми. Бошланиши 1 -ботда).

Ўзбекистон ҳам, Туркия 
хдм туризм соҳасида улкан 
имкониятларга эга. Ушбу са- 
лоҳиятдан тўлиқ фойдала- 
ниш, туристик алмашинувни 
ўстириш иқтисодиёт ривожи- 
га катта туртки беради.

Ҳозирги кунда Узбекис- 
тондан Туркияга, Туркиядан 
Ўзбекистонга қўшимча авиа- 
қатновларни йўлга қўйиш 
бўйича музокаралар олиб 
бораяпмиз, Нега деганда, 
бунинг учун салоҳият ҳам, 
имконият ҳам етарли. Бун- 
дан унумли фой^алансак, 
айни муддаодир. Утган йили 
Туркиядан Ўзбекистонга

50 минг нафар киши турист 
сифатида колди. Бу, албат- 
та, кўп эмас, Ташриф чоғи- 
да ана шу масалаларни ҳам 
муҳокама қилаяпмизки, 
колгусида бу кўрсаткич 
созиларли даражада ортади.

Туркия Ўзбекистоннинг 
асосий савдо шорикларидан 
бири ҳисобланади. Узаро 
савдо айланмасида ўсии) 
кузатилмокда. Бироқ бу ҳали 
икки дўст мамлакатнинг мав- 
жуд салоҳиятини тўла акс 
эттирмайди. Шу боис колгу- 
сида сапдо ҳажмини 2-3 
маротаба ошириш кўзда 
тутилган.

Дилимдаги яна бир гапни 
аитмоқчиман. Прозидонт 
Шавкат Мирзиёовнинг Олий

Мажлис палаталарига Муро- 
жаатномасини катта ҳаяжон 
билан ўқидим, танишиб чиқ- 
дим. Унда парламонт олдига 
улкан масалалар қўйилган, 
қонун устуворлигини таъмин- 
лаш, ижтимоий масалалар- 
ни босқичма-босқич ҳал 
қилишга алоҳида эътибор 
қаратилган. Айниқса, Муро- 
жаатномада тадбиркорликни 
ривожлантириш, уларга за- 
рур шарт-шароитлар яратиш 
бўйича истиқболли ғоя ҳамда 
таклифлар илгари сурилга- 
ни катта таассурот қолдирди.

Ишонамизки, ўзаро ишонч 
ва манфаатга йўғрилган икки 
давлат алоқалари бундан 
койин жадал ривожлана- 
веради.

*

«ТИ1ЧЛИК ЖАРДЕНИ. ХА1ФСИЗЛИК СОДАСКДА ҲЛМК0РЛ1К ВА МИНТАҚАВИН ШЕРИКАИК» МАВЗУНДА 
АФҒОНИСТОН ЕЎЙНЧА ЮКОРН ДАРАЖАДАГН ТОШКЕНТ ХАЛКАРО КОНФЕРЕНЦИЯСН

(Давоми. Бошланиши 1-бетда).

Афғонистонда тинчлик ўрнатиш
— Марказий Осиёнинг барқарор- 
лиги ва тараққиёти кафолатидир. 
Самарқанддаги халқаро анжуман- 
да сўзга чиқар экан, Ўзбекистон 
Президенти хавфсизликка  
тахдидларни «ўзиники ва ўзга- 
ларники» деб ажратишдан воз 
кечиш, «ялпи хавфсизлик» 
тамойилига амалда риоя 
қилиш зарурлигига тўғридан- 
тўғри даъват қилди.

Тинч Афғонистон Марказий 
Осиё давлатларининг Ҳинд океа- 
ни ва Форс кўрфази портларига 
энг қисқа йўлини таъминлаши, 
Ҳиндистон, Эрон ва Покистонни 
Европа ва Яқин Шарқ бозорлари 
билан боғлаши мумкин.

Шу муносабат билан 
Афғонистонда тинчлик ва хавф- 
сизлик ўрнатишнинг асосий ма- 
салалари бўйича кенг ва қатъий 
хапқаро консенсусни тасдиқлаш, 
мамлакатда миллий ярашув бўйи- 
ча афғонистонликлар раҳбар- 
лигида ва уларнинг саъй- 
ҳаракатлари билан амалга оши- 
рилаётган чора-тадбирларни 
қўллаб-қувватлаш масаласи

тобора долзарб аҳамият касб 
этмокда.

Ўзбекистон доимо Афғо- 
нистондаги вазиятни сиёсий 
жиҳатдан тартибга солишнинг 
қатъий тарафдори ҳисобланган 
ва шундай бўлиб қолади. Мам- 
лакатимиз қўшни давлатни ижти- 
моий-иқтисодий жиҳатдан ривож- 
лантиришга улкан ҳисса қўшиб 
келмокда.

Шу жиҳатдан Шавкат 
Мирзиёев томонидан Афғо- 
нистон билан ҳамкорликда 
жорий йилнинг 26-27 март кун- 
лари Тошкент шахрида «Тинч- 
лик жараёни, хавфсизлик 
соҳасида ҳамкорлик ва минта- 
қавий шериклик» мавзуида 
Афғонистон бўйича юқОри 
даражадаги Тошкент халқаро 
конференциясини ўтказиш та- 
шаббусининг илгари сурилиши 
Ўзбекистон раҳбариятининг 
минтақавий хавфсизлик ва 
барқарорликни таъминлаш  
бўйича умумий стратегияси- 
нинг ажралмас бўлаги ҳисоб- 
ланади.

Мамлакатимиз афғон муам- 
мосига бағишланган деярли 
барча халқаро форумларда 
фаол иштирок этмокда. «Кобул

жараёни», «Москва формати», 
«Осиё юраги — Истанбул жараё- 
ни» форуми, Афғонистон бўйича 
халқаро алоқа гуруҳи, «ШҲТ — 
Афғонистон» алоқа гуруҳи, 
Афғонистон бўйича минтақавий 
иқтисодий ҳамкорлик конферен- 
цияси шулар жумласидандир.

19 январь куни Нью-Йорк шаҳ- 
рида бўлиб ўтган БМТ Хавфсиз- 
лик  ̂Кенгаши йиғилиши давоми- 
да Ўзбекистон ва Афғонистон то- 
монидан Тошкент форумининг 
қўшма такдимоти ташкил этилди.

Тошкентдаги конференция 
28 февраль куни Афғонистон пой- 
тахтида ўтган «Кобул жараёни»- 
нинг иккинчи йиғилишидан сўнг 
бўлади ва халқаро ҳамжамият 
томонидан ушбу мамлакатда 
тинчлик ва барқарорликни таъ- 
минлаш бўйича амалга ошири- 
лаётган саъй-ҳаракатларнинг 
мантиқий давоми бўлади.

Конференциянинг очилиш 
маросимида Ўзбекистон 
Республикаси Президенти 
Шавкат Мирзиёев ва Афғо- 
нистон Ислом Республикаси 
Президенти Ашраф Ғани сўзга 
чиқадилар.

Тошкент учрашувида иштирок 
этиш учун БМТ Бош котиби

Антониу Гутерриш ва ташкилот- 
нинг Афғонистондаги махсус ва- 
кили Тадамити Ямамото, Европа 
иттифоқининг ташқи ишлар ва 
хавфсизлик сиёсати бўйича Олий 
вакили Федерика Могерини, 
шунингдек, Хитой, Россия, АҚШ, 
Буюк Британия, Германия, Ита- 
лия, Франция, Туркия, Ҳиндистон, 
Эрон, Покистон, Қозоғистон, 
Қирғизистон, Тожикистон, 
Туркманистон, Саудия Арабисто- 
ни ва Бирлашган Араб Амирлик- 
лари ташқи сиёсий маҳкамалари 
раҳбарлари таклиф этилган.

Форум иштирокчилари минта- 
қавий ва глобал даражада тез 
орада Афғонистон ҳукумати би- 
лан «Толибон» ҳаракати ўрта- 
сида ҳеч қандай дастлабки 
шартларни илгари сурмасдан 
тўғридан-тўғри музокаралар 
ўтказиш зарурияти хусусида 
умумий нуқтаи назар баён эти- 
лиши кутилмокда.

Конференция якуни бўйича 
Тошкент декларациясини қабул 
қилиш режалаштирилган бўлиб, 
унда куйидаги муҳим жиҳатлар ўз 
аксини топиши кўзда тутилмокда:

биринчидан, тинчлик жараё- 
ни афғонистонликларнинг бево- 
сита раҳбарлиги ва уларнинг

саъй-ҳаракатлари билан БМТ Бош 
Ассамблеяси ва Хавфсизлик 
Кенгаши резолюциялари ва 
қарорлари низомларига мувофиқ 
амалга ошиши керак;

иккинчидан, қуролли мухоли- 
фат Афғонистоннинг сиёсий 
ҳаётига кафолатли интеграция 
қилиниши ва қонуний сиёсий куч 
сифатида эътироф этилиши тинч- 
лик жараёнининг муҳим омили 
ҳисобланади;

учинчидан, халқаро ҳамжами- 
ят терроризмнинг ҳар қандай 
шакл ва кўринишига қарши бўлиб, 
трансмиллий терроризм, нарко- 
трафик ва уюшган жиноятчилик 
тахдидлари нафақат Афғонистон, 
балки умуман бутун минтақа ва 

'жаҳоннинг барқарорлиги ва изчил 
тараққиётига умумий хавф сана- 
лишини эътироф этади.

Тошкент конференцияси ара- 
фасида, шунингдек, ҳамкорлик- 
нинг янги шаклидаги «Марказий 
Осиё + Афғонистон» (С5+1) би- 
ринчи йиғилиши бўлиб ўтади. 
Ушбу формат Афғонистоннинг 
Марказий Осиё давлатлари би- 
лан савдо-иқтисодий ва инфра- 
тузилма алоқалари тизимига 
муваффақиятли интеграцияси, 
умумминтақавий миқёсдаги аниқ

лойиҳа ва дастурларнинг сама- 
рали амапга оширилишига хизмат 
қилади.

Тошкент конферснцияси 
ҳақидаги ташаббусни илгари 
сурар экан, Ўзбекистон уни 
бир марталик тадбир сифати- 
да ўтказиш билан чекланиб 
қолмай, ундан кейин ҳам икки ва 
кўп томонлама муносабатлар 
доирасида Афғонистонда тинчлик 
ўрнатиш борасидаги сиёсий 
жараёнга кўмаклашишга ўз ҳис- 
сасини қўшишда давом этади.

Президент Шавкат Мирзиёев- 
нинг ташқи сиёсий стратегия- 
сини амалга ошириш асноси- 
да Ўзбекистон афғон муаммо- 
сини тинч йўл билан ечиш 
бўйича сиёсий жараённинг 
фаол иштирокчисига айлан- 
мокда. Бу жараёнда асосий роль 
ва жавобгарлик ўз мамлакати 
келажагини белгилаши ва қури- 
ши керак бўлган афғонистонлик- 
ларнинг зиммасида эканини яна 
бир бор таъкидлаш жоиз.

Тошкент конференцияси олди- 
да турган юксак мақсадлар, шу- 
нингдек, унинг ишида БМТ Хавф- 
сизлик Кенгашининг барча доимий 
аъзолари, ШҲГга аъзо давлатлар 
ва Афғонистонга қўшни мамлакат-

лар, жумладан, Марказий Осиё- 
нинг бешта мамлакати иштирок 
этиши бугун дунёда форум ишига 
катта фзиқиш уйғотмокда. Тадбир- 
ни ёритишда қатнашиш учун жа- 
ҳон оммавий ахборот воситалари 
вакилларининг катта гуруҳи таш- 
риф буюриши кутилмокда.

Ўзбекистон пойтахтидаги 
халқаро учрашув якунлари Аф- 
ғонистондаги вазиятни барқа- 
рорлаштириш, унинг изчил 
ривожланиши учун шароит 
яратиш йўлидаги муҳим бос- 
қич бўлиб, афғон халқининг 
фаровонлигини ошириш ва уни 
минтақа ва умуман бутун 
дунёдаги бунёдкорлик жараё- 
нига жалб этишга хизмат қили- 
шига умид қиламиз. Тошкент 
форумининг муваффақияти 
минтақа давлатларининг тинч- 
лик ва тараққиёт учун кенг им- 
кониятлар эшигини очган 
ҳолда, биргаликдаги саъй- 
ҳаракатлар билан умумий му- 
аммоларни ҳал этишга қодир- 
лигини намоён қилиши даркор.

Ўзбекистон Республикаси 
Ташқи ишлар вазирлиги 

Матбуот хизмати.

ВАЗИРЛИКЛАРАРО 
ИШЧИ ГУРУҲЛАРИ 

МАЖЛИСИ
(Давоми. Бошланиши 1-6етда).
мтшшт(шжгажс®гам«£шм<]
Президент Шавкат Мирзиёевнинг 

2017 йил 4-5 апрель кунлари Россия 
Федерациясига давлат ташрифи доира- 
сида молия вазирликлари ўртасидаги 
ҳамкорлик тўғрисида меморандум 
имзоланган бўлиб, унга мувофиқ, солиқ 
сиёсати, солиқ маъмурлиги ҳамда ма- 
ҳаллий бюджетларнинг мустақиллигини 
оширишда ҳамкорликни мустаҳкамлаш 
назарда тутилган.

Меморандум ижроси доирасида солиқ 
ва молия органларининг тажрибасини 
ўрганиш бўйича ўзаро ташрифлар 
амалга оширилмокда, мунтазам равиш- 
да видеоконференциялар ўтказиб 
келинмокда.

Ўзбекистон ва Россия Молия вазир- 
ликлари ўртасидаги.. келишувларнинг 
амалий ижроси доирасида мамлакати- 
мизга Россия Федерациясининг тегишли 
вазирлик ва идоралари вакилларидан 
иборат делегацияси ташриф буюрди.

Учрашувларда Ўзбекистон Республи- 
каси Президенти ҳузуридаги Лойиҳа 
бошқаруви миллий агентлиги, Молия 
вазирлиги, Давлат солиқ ва Давлат 
божхона қўмиталари вакиллари, мус- 
тақил экспертлар иштирок этди.

Мутахассислар ўртасидаги мулоқот 
бир неча йўналиш бўйича ташкил этил- 
ди. Хусусан, Россиянинг солиққа тортиш 
ва божхона қонунчилиги соҳасидаги 
тажрибаси, икки вазирликнинг ўзаро 
манфаатларига оид бошқа йўналишлар 
бўйича ишчи гуруҳлар тузилди.

Томонлар икки мамлакат миллий 
иқтисодиётининг ҳолати тўғрисида маъ- 
лумот алмашиб, Россия — Ўзбекистон 
муносабатларининг ривожпаниши ҳамда 
молия соҳасидаги ўзаро шериклик 
истиқболларини белгилаб олдилар.

Тадбирда иштирокчилар томонидан 
самарали ҳамкорликнинг истиқболдаги 
йўналишлари батафсил муҳокама қили- 
ниб, ҳамкорликни янада кенгайтириш 
бўйича ўзаро манфаатларга асосланган 
“йўл харитаси" ишлаб чиқилди. Унда на- 
зарда тутилган чора-тадбирлар ижроси 
молия вазирликлари ўртасида ўзаро 
яқин ва конструктив ҳамкорликни 
таъминлайди.

Икки мамлакат молия вазирларининг 
6 март куни бўлиб ўтадиган учрашувида 
ушбу "йўл харитаси’’ни имзолаш режа- 
лаштирилган.

ЎзА.

ДАХЛДОРЛИК НИССИ БИЛАН ЯШАШ ФАРОВОН ҲАЁТ 
ВА ЁРЦИН КЕЛАЖАК КАФОЛАТИДИР

ш

Давлатимиз раҳбари Навоий вилоятига ташрифи чоғида 
худудда амалга оширилаётган бунёдкорлик ишлари, олиб бори- 
лаётган ислоҳотлар жараёни, йирик лойиҳалар билан танишиб, 
олис қишлокдарда истиқомат қилаётган юртдошларимиз билан 
мулоқотда бўлди.

Учрашувларда Юртбошимизнинг вилоятни янада ривожланти- 
риш, аҳолини қийнаётган муаммоларни бартараф этиш бораси- 
да билдирган фикр-мулоҳазалари одамларнинг бугунидан рози- 
лигини, эртанги кунга ишончини янада мустаҳкамлади. Биноба- 
рин, ҳозир вилоятда ким билан суҳбатлашманг, мазкур ташриф 
тафсилотларини мароқ билан сўзлайди. Воҳа ҳаётида рўй 
бераётган оламшумул ўзгаришу янгиланишлардан мамнун 
юртдошларимиз кайфиятидаги кўтаринкиликка гувоҳ бўласиз.

МУНОСАБАТ

Азиз СУВОНОВ, 
“ Кагтапа доИеп еддз” 

МЧЖ директори:
— Президентимизнинг ўтган 

йилги ташрифида корхонамиз 
фаолиятини йўлга қўйиш лойиҳа- 
сини тақдим қилган эдик. Шундан 
кейин ушбу лойиҳани амалга оши- 
риб, паррандачилик мажмуасини 
ишга туширдик. Элликта янги иш 
ўрни яратилди. Мажмуамизда жўжа 
уч ой давомида парваришланиб, 
тухум берадиган товуқ ҳолига 
келгач, сотувга чиқарилади.

Юртбошимиз бу сафарги таш- 
рифида келгусидаги режаларимиз 
билан қизиқиб, бизнес доимий 
такомиллашув ва ривожланишни 
тақозо этишини уқтирдилар. 
Айниқса, маҳсулот ишлаб чиқа- 
ришни ташкил қилган тадбиркор 
унинг харидорини топишга кўпроқ 
эътибор қаратиши лозимлиги 
ҳақидаги тавсиялари ғайратимиз- 
га ғайрат қўшди.

Шунингдек, Президентимизнинг 
яқин истиқболда ташқи бозорга 
чиқиш, инкубация ҳамда тухум 
етиштириш комплексларини ишга 
тушириб, яна 100 кишининг банд- 
лигини таъминлаш юзасидан берган 
топшириқларини юксак ишонч 
сифатида қабул қилдик.

Давлатимиз раҳбарининг одам- 
ларни фаолликка даъват этиб, ҳэр 
бир фуқаро ўз имкониятини юзага 
чиқариши муҳимлиги хусусидаги му- 
лоҳазалари барчамизда мамлакати- 
мизда кечаётган ўзгаришу янгила- 
нишларга дахлдорлик ҳиссини 
уйғотди.

Жарилқасин АСУБАЕВ, 
меҳнат фахрийси 

(Томди тумани):
— Қарийб қирқ йил турли идора- 

ларда ишлаб, бугун кексалик гаш- 
тини сураяпман. Юртбошимизнинг 
туманимизга ташриф буюриши, 
одамларимиз билан самимий муло- 
қотда бўлиши, ташвишу қувончла- 
рини тинглашини, тўғрисини айтсам, 
кўп йиллардан буён кутаётган эдик.

“Ҳорма” деганнинг ўзи киши- 
га далда бўлади. Учрашувда 
Президентимиз Қизилқумда режа- 
лаштирилаётган лойиҳалар ижро- 
сининг бекаму кўст амалга ошири- 
лишини шахсан ўзи назоратга 
олишини таъкидлаганларида, гап- 
нинг рости, бошимиз кўкка етди. 
Энг муҳими, биз, чўлликларнинг 
дарду ташвишларини давлатимиз 
раҳбари ифодалаб, аниқ ечимлари 
билан тақдим қилганлиги барчамиз- 
ни мамнун этди. Хусусан, тумани- 
миз марказидаги коллеж биносида 
мактаб-интернат ташкил қилиб, унда 
таълим оладиган чўпонлар болала- 
ри харажатларининг тўлиқ давлат 
зиммасига олиниши ҳар бир 
чорвадорни беҳад тўлқинлантирди.

Чорва биз, томдиликларнинг ти- 
рикчилик манбаимиз. Қоракўлчилик- 
ни ривожлантириш, маҳсулотни кдйта 
ишлаш бўйича мутасадди идоралар- 
га берилган топшириқлар, албатта, 
ўз самарасини кўрсатиб, чорвадор 
турмушини янада фаровон қилади.

Шунингдек, туманимизда туячи- 
лик, эчкичиликни ривожлантириш, 
Навоий кон-металлургия комбина- 
тига қарашли чорвачилик мажмуа- 
сини барпо этиш, умуман, тўрт

мингга яқин янги иш ўринларини 
яратиш бўйича белгиланган вази- 
фапар диққатга сазовор.

Албатта, буларнинг барчасини 
амалга оширишда биз, томдилик- 
лар ҳам якдиллик, шиддатли ўзга- 
ришларга муносиб шижоат билан 
ҳаракат қилмоғимиз лозим.

Азамат ФАЙЗИЕВ, 
“ Навоий” эркин иқтисодий 

■ зонаси директори:
— “Навоий” эркин иқтисодий 

зонасида 2010 — 2016 йилларда 
22 та лойиҳа амалга оширилган 
бўлиб, 904 иш ўрни яратилган эди. 
Мамлакатимиз раҳбари фаолияти- 
миз билан танишаркан, бу ниҳоят- 
да камлигини таъкидлади.

Ташриф доирасида тақдим 
қилинган режага кўра, 2017 — 2019 
йилларда 32 та лойиҳа рўёбга 
чиқарилиб, 1659 та иш ўрни яратиш 
назарда тутилган. Бу мудцатда элек- 
тротехника, фармацевтика ва тиб- 
биёт буюмлари, машинасозлик 
ҳамда автомобилсозлик, қурилиш 
материаллари, кимё ва нефть кимё- 
си маҳсулотлари ишлаб чиқаришни 
йўлга қўйиш режалаштирилмоқца. 
Қолаверса, ҳудудда мармар ҳамда 
гранит ва композит тошлар тайёр- 
лаш ҳам ўзлаштирилади. Бундан 
ташқари, 2018-2019 йилларда уму- 
мий қиймати 84,5 миллион АҚШ 
долларига тенг бўлган алюминий 
профиллар, аксессуар ҳамда 
бутловчи қисмлар тайёрланадиган 
4 та лойиҳа ҳаётга татбиқ этилади.

Президентимиз мазкур лойиҳа- 
лар билан танишаркан, вилоятимиз- 
да иқтисодий лойиҳаларни амалга 
ошириш учун барча имконият мав- 
жудлигини, улардан унумли фойда- 
ланиш учун ташаббускор тадбиркор- 
ларни топиш, бунинг учун яқин вақт- 
да вилоятда бизнес форуми таш- 
кил қилиш лозимлигини алоҳида 
қайд этди. Унга чет эллик инвес- 
торларни кенг жалб этиш мақсадга 
мувофиқлигини уқтирди. Шунингдек, 
рақобатбардош, экспортбоп маҳсу- 
лотлар ишлаб чиқаришга эътибор 
қаратишни бош вазифа сифатида 
белгилади. Аниқ таклиф ва тавсия- 
лар берди. Булар биз учун 
дастуриламал бўлади.

«Халқ сўэи» мухбири 
Томур ЭШБОЕВ взиб олди.

М анас тобора чирой очмоқда
(Давоми. Бошланиши 1-ботда).

— Шифор, тахта, қум- 
шағал, оҳак каби қурилиш 
моллари ортилган машина- 
ларнинг коти узилмаяпти, — 
дойди “Манас" қишлоқ 
фуқаролар йиғини раиси 
Абдужалил Кенжаев. — 
Бунбдкорлик ишлари билан 
бирга, аҳолига саккиз турда- 
ги озиқ-овқат маҳсулотлари, 
уй-рўзғор буюмлари узлуксиз 
отказилмокда. Пойтахтдан 
колган шифокорлар уйма-уй 
юриб, ҳаммани тиббий 
токширупдан ўтказаяпти, 
дори-дармонлар, пакциналар 
тарқатилайтир. Тўғриси, тўй- 
маъракаларда Он-птрофдаги 
қишлоқлар одамлари б\1 зда 
бўлаётган ўзгаришларга ҳавас 
билан қараётганини айтиша- 
япти. Бундан ғурурланмай 
бўларканми?!

Айни пайтда қишлоқдаги 
мингдан зиёд хонадонларда 
I минг 258 оила тинч-тотуп 
яшайди. Аҳолининг бир қисми 
34 та кўп кдватли уйда исти- 
қомат қилади. Мазкур уйлар- 
да яшовчилардан кимдир хом 
ғишт, кимдир ёғоч, яна ким-1ир

Окдир тунука билан допор тор- 
тиб олган, дораза хдмда эшик- 
лар ҳпм боўхшов ўрнатилган.

Бундай абгор ҳолатдаги уй- 
ларга туташ ноқонуний қури- 
лишлар бузиб ташланди, иш- 
ферлар янгисига алмаштирил- 
ди, эшик-ромлар таъмирлан- 
ди, доворлар янгидан тиклан- 
ди. Қарабсизки, уйларга чи- 
рой кира бошлади.

— Қишлоқнинг марказий 
Чилонзор кўчасида қатор йи- 
рик лойиҳаларни бажариш 
рожалаштирилмоқда, — дой- 
ди Дўстлик тумани архиток- 
тура па қурилиш бўлими бош- 
лиғи Олим Ўринбоев. — Бу 
орда юз ўринли мактабгача 
таълим муассасаси, бир 
қанча савдо па маиший хиз- 
мат кўрсатиш шохобчалари, 
2,2 гоктар майдонда истиро- 
ҳат боғи барпо этилади. 
Боғда турли аттракционлар, 
дам олиш жойлари ташкил 
қилинади, Бундан ташқари, 
ҳудуддпги 21 кўчанинг икки 
томонида ботон ариқлар 
қурилмокда, уларнинг бнида 
замонапий чироқлар нур 
сочиб туради.

Шу пайтгача манасликлар- 
ни ўйлантириб келган яна бир 
муаммо фарзандлари таълим- 
тарбия олабтган масканлар- 
даги шарт-шароиту аҳполнинг 
мақтагулик омаслиги, ўқитии! 
ишларидан кўнгил тўлмагани 
билан боғликдир. Қупонарли-

си, дилни хижил қиладиган 
бундай манзаралар ҳадемай 
ўтмишга айланади. Гап шун- 
даки, қишлокдаги 5, 12-умум- 
таълим мактаблари, "Саодат" 
ва “Айчурек" мактабгача таъ- 
лим муассасаларида ҳам ян- 
гиланиш ишлари бошлаб 
юборилди. Хусусан, 5-умум- 
таълим мактабининг топара- 
гидаги занглаган томир пан- 
жаралар олиб ташланиб, до- 
пор билан ўралмокда ҳамда 
янги дарвоза қурилаяпти. 
Спорт зали таъмирланиш 
арафасида. Мактабга янги 
парта, стол-стул, шкаф, дос- 
калар колтирилди. Бу ерда 
мўъжаз ўқув-ишлаб чиқариш 
устахонаси қурилиши бош- 
ланди, Устахонада ўқувчи- 
ёшпар дурадгорлик, чилан- 
гарлик ва тикупчилик сирла- 
рини ўрганишэди. Бунинг учун 
зарур жиҳозлар жамламаси 
ҳам олиб колинди.

Инсон қачон эртанги куни- 
га ишонч билан боқади? 
Қачонки, рўзғори бут, турму- 
шида хотиржамлик бўлса, Бу- 
нинг учун оса, аввало, дои- 
мий даромад манбаи бўлмоғи, 
бошқача айтганда, салоҳияти 
ҳамда лаёқатига яраша ишла- 
моғи корак. Яширишнинг 
ҳожати йўқ, ҳозирги пайтда 
қишлоқ жойларда аҳолининг

катта қисми дуч келаётган 
долзарб масалалардан бири 
ишсизлик ҳисобланади. Шу 
маънода, “Обод қишлоқ" дас- 
турига кўра, бандлик даража- 
сини оширишга жиддий ёнда- 
[иилабтгани айни муддаодир.

Манасда Дастур доираси- 
даги саъй-ҳаракатлар бош- 
ланганидан бубн 163 нафар 
фуқаро иш билан таъминлан- 
ди, Уларнинг 102 нафари 
фермор хўжаликлари ишчила- 
ри қаторидан ўрин олди. 
20 нафар фуқаро “ҒгозЬ зШо” 
корхонасига, 2 нафар абл 
мактабгача таълим муас- 
сасасига жойлаштирилди. 
49 нафар хотин-қиз касб- 
ҳунар ўрганишга жалб қилин- 
ди. 8 мафар фуқаро Россия 
давлатида ишлаши учун 
рўйхатга олинди. Кам таъмин* 
ланган, оҳтибжманд оилалар- 
даги 30 нафар абл тикупчи- 
ликка ўқитилиб, тикуп маши- 
налари олишлари учун уларга 
''Микрокродитбанк”нинг туман 
филиали томонидан истоъмол 
кредити расмийлаштирилди.

Умуман, бунбдкорлик иш- 
лари қамропи қишлоқнинг ўзи 
билан чегараланиб қолмаган. 
Манасни туман маркази би- 
лан боғлопчи йўлларга ҳам 
қум-шағал отқизилиб, йўл чот- 
ларидаги дарахтларга шакл

берилмокда. Очиқ далалар ва 
ғалла майдонлари четан 
деворлар билан ўралаяпти.

— Фуқаролар йиғинигача 
18 километрлик таъмирталаб 
йўлларга асфальт қопламаси 
бтқизилади, — дейди “Янги 
авлод қурилиш” масъулияти 
чеклангаи жамияти иш бош- 
қарувчиси Шавкат Анорбоев. 
— Бунинг учун қирқдан ортиқ 
тохникалар ҳамда 150 нафар 
ишчини жалб этганмиз. Қиш- 
лоқдаги хонадонларга ичим- 
лик суви отказиб бориш учун 
олти киломотр узунлиқда сув 
тармоқлари тортилабтганини 
ҳам таъкидлаб ўтиш жоиз. 
Шунингдок, ариқ қазиш ва 
лотоклар ўрнатиш, пибдалар 
йўлакчаси қуриш рожа- 
лаштирилган.

Дарҳақиқат, 1 иу кунларда 
Манасда бўлган киши бу ер- 
даги жўшқин ҳамда қизғин жа- 
рабнга, ҳудуд аҳли чоҳраси- 
даги мамнунликка гупоҳ бўла- 
ди. Бу ислоҳотларнинг ҳабтий 
ифодасига яққол мисолдир. 
Зотан, бундай яратупчанлик 
кайфияти эндиликда бошқа 
қишлоқларни ҳам қамраб ола- 
бтгани, кундан-кун чирой оча- 
бтган Манасдек обод манзил- 
лар тобора кўпайиши мамла- 
катимизда инсон манфаатла- 
ри йўлидаги ислоҳотлар 
хдбтий тасдиғини топабтгани- 
ни кўрсатади,

Толибжон ЭРГАШ1В, 
«Хилқ сўэи» мухбири.

Парламентдаги мухбиримиз хабар қилади
Қонун ижодкорлиги — мураккаб 

жараён. Ҳаётий, пишиқ-пухта қонунлар- 
нинг ишлаб чиқилиши бу борадаги меха- 
низмларнинг самарали қўлланилиши 
ҳамда татбиқ этилишига бевосита 
боғлиқ. Шу мақсадда Президентимиэ 
ташаббуси билан Олий Мажлис ҳузурида 
Қонунчилик муаммолари ва парламент 
тадқиқотлари институти ташкил қилинди.

Қонун ижодкорлиги фаолиятида 
янгича ёндашув

Айни пайтда ушбу инсти- 
тутнинг сиёсий партиялар 
фракциялари билан ҳамкор- 
лиги долзарб аҳамият касб 
этмокда. Ўтган ойда ЎзЛиДеП 
билан мазкур институт ўрта- 
сида ижтимоий шериклик 
соҳасидаги муносабатларни 
мустаҳкамлаш бўйича Мемо- 
рандум имзоланганй. бунга 
яққол мисолдир.

Тадбиркорлар ва ишби- 
лармонлар ҳаракати — Ўзбе- 
кистон Либерал-демократик 
партиясининг Олий Мажлис 
Қонунчилик палатасидаги 
фракцияси томонидан 
Қонунчилик муаммолари ва 
парламент тадқиқотлари 
институти билан ҳамкорлик- 
да “Ўзбекистон Республика- 
сида қонун ижодкорлиги 
фаолиятини ривожлантириш- 
нинг долзарб масалалари” 
мавзуида ташкил қилинган 
давра суҳбатида шулар 
хусусида сўз юритилди.

Унда тадбиркорларнинг 
ҳуқуқ ҳамда манфаатларини 
ишончли ҳимоя этишга қара- 
тилган қонунчиликни янада 
такомиллаштиришда икки то- 
монлама амалий алоқаларни 
ривожлантириш муҳим ўрин 
тутишй таъкидланди.

Иштироқчилар ривожлан- 
ган хориж мамлакатларида 
кенг тарқалган “зтаП  
геди1аиоп", яъни “ақлли 
бошқарув” ёки қонунчилик 
фаолиятида бошқарув сиё- 
сати амалиёти ҳақида тўхта- 
либ, у ишлаб чиқарувчилар 
ва истеъмолчилар ўртасида 
ҳаққоний ҳамда самарали 
бозор муносабатларини тар- 
тибга солиш билан бирга, 
савдо ва инвестиция учун 
қулай шароитлар яратиши- 
ни билдирдилар.

Илғор хориж давлатлари 
қонунчилигидаги бу каби за- 
монавий қоида ҳамда мезон- 
ларнинг юртимиз тажриба-■

сида татбиқ этилиши, экс- 
пертларнинг фикрича, тад- 
биркорларнинг манфаатла- 
рини янада кафолатлаш, бу 
борадаги янги қонун ва бош- 
қа норматив-ҳуқуқий ҳужжат- 
ларнинг қабул қилинишида 
муҳим роль ўйнайди.

Тадбирда ЎзЛиДеП ҳамда 
Қонунчилик муаммолари ва 
парламент тадқиқотлари 
институтининг маълумотлар 
базаси ҳамда интеллектуал 
салоҳиятидан самарали 
фойдаланишни йўлга қўйиш, 
тайёрланган қонун лойиҳа- 
ларини илмий экспертиза- 
дан ўтказиш ва қонунчилик- 
даги долзарб муаммолар 
бўйича давра суҳбатлари, 
жамоатчилик муҳокамалари, 
социологик сўровларни таш- 
кил этиш каби масалаларга 
алоҳида эьтибор қаратилди.

Якунда томонларнинг 
тегишли тавсиялари ишлаб 
чиқилди.

Нефрология ва гемодиализ 
хизмати ҳолати қандай?

Гемодиализ — буйрак вазифасини бажарувчи 
даво муолажаси бўлиб, муҳтож беморлар ҳаётини 
сақлайди. Мамлакатимизда нефрология ҳамда 
гемодиализ хизмати ҳолатини тахдил қилиш, 
буйрак касалликларини эрта аниқлаш ва диспан- 
сер назоратини кучайтириш, бу борадаги меъёрий- 
ҳуқуқий базани такомиллаштириш бугунги кунда 
долзарб ҳисобланади.
Олий Мажлис Қонунчилик 

палатаси Фуқароларнинг 
соғлиғини сақлаш масалала- 
ри қўмитаси томонидан ўтка- 
зилган давра суҳбатида 
ушбу масалалар атрофлича 
муҳокама этилди.

Тадбирда ўтган йил мам- 
лакатимизда соғлиқни сақ- 
лаш соҳаси учун улкан ис- 
лоҳотлар йили сифатида та- 
рихга киргани таъкидланди. 
Хусусан, юртимизда 793 та 
қишлоқ оилавий поликлини- 
каси ташкил қилиниб, улар- 
да тор соҳа мутахассислари 
фаолияти йўлга қўйилди, ак- 
сариятида тоз тиббий брдам 
июхобчалари ҳамда кундуз- 
ги стационарлар очилди, На- 
тижада жойларда аҳолига 
кўрсатилабтган тиббий хиз- 
матлар сифатининг муайян 
даражада яхшиланиши па 
уларнинг кўлами конгайиши 
таъминланди,

Шунингдок, хусусий тиб- 
бибт муассасалари 400 тага 
кўпайиб, уларнинг сони 
ҳозирги пайтда қарийб 
4 мингтага отди. Тиббий 
фаолият турлари 50 тадан 
126 тагача кўпайди. Бир 
қатор солиқ ҳамда божхона 
имтибзлари жорий этилди па

“Асака" банки ҳузурида 
Нодавлат тиббибт муасса- 
саларини ривожлантириш 
жамғармаси ташкил қилин- 
ди. Бу каби омиллар соҳа- 
нинг янада ривожланишида 
муҳим ўрин тутмокда.

Маълумки, давлатимиз 
раҳбарининг 2017 йил 22 до- 
кабрдаги парламентга Муро- 
жаатномасида аҳолига 
тиббий хизмат кўрсатиш 
ҳамда дори воситалари таъ- 
минотини янада яхшилаш, 
ушбу соҳадаги қонунчилик- 
ни амалибтга самарали тат- 
биқ этиш борасида устувор 
пазифалар болгилаб берил- 
ган оди. Шундан колиб чиқ- 
қан ҳолда, Қонунчилик пала- 
таси томонидан бу бўйича 
конг кўламли ишлар тизим- 
ли равишда давом эттирил- 
моқда. Жорий йилнинг 
январь-фовраль ойларида 
қўмита аъзолари томонидан 
жойларда ҳақиқий ҳолатни 
ўрганиш жарабнида ҳудуд- 
лардаги гомодиализ хизма- 
ти ҳолати ўрганилгани 
бунинг амалий ифодасидир.

Йиғилишда роспублика 
бўйича 3608 нафар бомор 
гомодиализга муҳтож экани, 
ўтган йилда ҳудудларда буй-

рак етишмовчилиги юзага 
келган жами 3967 нафар 
беморда гемодиализ муола- 
жалари ўтказилгани айтиб 
ўтилди. Бугунги кунда мав- 
жуд гемодиализ ускуналари- 
нинг 11 таси таъмирталаб 
ҳолатда экани маълум 
қилинди.

Ўрганишлар натижасида 
аҳолига кўрсатилабтган неф- 
рология ва гемодиализ 
хизмати сифатини яхшилаш 
учун барча ҳудудни соҳа му- 
тахассислари ҳамда гомоди- 
ализ аппаратлари билан 
эҳтиёждан колиб чиқиб 
тўлиқ таъминлаш, мавжуд 
т.иббибт ускуналарига ўз 
вақтида тохник хизмат 
кўрсатиш ва гомодиализ жа- 
раёнида фойдаланиладиган 
сарфлов материалларини 
узлуксиз отказиб бериш чо- 
раларини кўриш лозимлиги 
иштирокчилар томонидан 
қайд этилди, Шу билан бир- 
га, буйрак касалликларини 
эрта аниқлаш, бунда аҳоли- 
нийг ушбу хасталиклар 
ҳамда улар асоратларининг 
олдини олиш бўйича тиббий 
маданиятини юксалтириш, 
нефрология па гомодиализ 
хизматининг моъбрий- 
ҳуқуқий асосларини тако- 
миллаштириш зарурлиги 
таъкидланди.

Давра суҳбатида кўриб 
чиқилган масалалар юзаси- 
дан фикр-мулоҳазалар 
ҳамда аниқ таклифлар бил- 
дирилди.

Зиёда АШУРОВА.

Ўзбекистон Республикаси Соглиқпи сақлпш 
шиирлпги Ресиублика ихтисослаштирилгам фтишат- 
рия ва лульмонология илмий-амалий тиббиёт марка- 
зи директори Наргиза Нусратовма Парпиенага оиаси 

Ҳпмила Сагдуллаениа ЛКДУЛЛЛККЛнинг 
нафоти мумскабати билам чуқур таъзия изҳор этади.

Ўзбекистом Қизил Яримой жамия- 
ти жамиятмпиг собиқ раиси 
Ўкгамхон Толипояна 1К)\ИД011Лнинг
ва(|юти мумосабати билам марҳумамимг 
оила ат.золари ва яқимларига чуқур 
таъзия изҳор этади,

ч

Узбек ёшларининг 
тарихий натижаси

<1 (Давоми. Бошланиши 1-бетда).
ашшшшаашшшшшяшяшяшяювя
Кеча Ислом Каримов номидаги 

“Тошкент” халқаро аэропортида 
музаффар ёшларимиз тантанали 
кутиб олинди. Карнай-сурнай 
садолари, олқишлар янгради. 
Шундан сўнг спортчиларимиз икки 
қаватли замонавий автобусларда 
пойтахт кўчапари бўйлаб “Пахта- 
кор” стадиони томон йўл олдилар.

Бу ерда Осиё чемпионати 
совриндорлари ҳамда уларнинг 
мураббийларини тақдирлаш 
маросими ташкил этилди. 
Тадбирда давлат ва жамоат таш- 
килотлари вакиллари, спортчи- 
ларнинг оила аъзолари ҳамда 
яқинлари, оммавий ахборот 
воситалари ходимлари қатнашди.

Ўзбекистон Республикаси 
жисмоний тарбия ва спорт вазири 
Ш. Исроилов, Ўзбекистон Миллий

олимпия қўмитаси раиси 
У. Аҳмаджонов, Ўзбекистон қилич- 
бозлик федерацияси раиси 
Р. Шоабдураҳмонов ҳамда 
бошқалар мамлакатимизда 
Президентимиз Шавкат Мирзиёев 
раҳнамолигида спортни ривож- 
лантиришга қаратилаётган юксак 
эътибор туфайли ушбу соҳада 
қатор ютуқлар қўлга киритилаёт- 
ганини таъкидлашди.

Бугунги кунда Ўзбекистонда 
икки мингга яқин спортчилар 
қиличбозлик билан мунтазам 
шуғулланмоқда. Қиличбозлик 
бўйича 2015 йил пойтахтимизда 
кадетлар ва ўсмирлар ўртасида 
жаҳон чемпионати ўтказилди.

Осиё чемпионатининг сабля 
йўналишидаги жамоавий баҳс- 
ларда қатнашган кадетларимиз 
чорак финалда Иордания терма 
жамоасини 45:23, яримфиналда

\ллш.хз.иг ф  /х5.и2.пагос1пое51(М).и2 0  @Х5_П5 2018 йил 6 март

кувайтлик тенгдошларини 45:44 
ҳисобида мағлуб этиб, кумуш 
медалга сазовор бўлди.

Мусобақада терма жамоамиз 
таркибида Чирчиқ олимпия захи- 
ралари коллежи тарбияланувчиси 
Жалолиддин Душамбоев, Қора- 
қалпоғистон Республикаси агро 
ва сув хўжалиги коллежи ўқувчи- 
си Шерзод Мамутов, Қорақаппо- 
ғистон Республикаси 2-ихтисос- 
лаштирилган мактаб ўқувчиси 
Пазил Генжебаев, Тошкент 
шаҳридаги 34-мактаб ўқувчиси 
Бобир Расулов иштирок этди.

Қизлар ўртасидаги сабля йўна- 
лишида ҳамюртларимиз чорак 
финалда Япония терма жамоаси- 
ни 45:43 ҳисобида енгиб, бронза 
медаль билан тақдирланди. Вата- 
нимиз шарафини Қорақалпоғистон 
Республикаси, Нукус олимпия 
захиралари коллежи ўқувчиси

Зайнаб Дайибекова, пойтахти- 
миздаги Республика рассомлик 
коллежи ўқувчиси Севинч 
Исмоилова, Тошкент шаҳридаги 
300-мактаб ўқувчиси Шаҳноза 
Тоғаймуродова, Чирчиқ олимпия 
захиралари коллежи ўқувчиси 
Севила Худойберганова ҳимоя 
қилди.

— Нуфузли мусобақада 
мамлакатимизнинг биринчи бор 
совриндор бўлишига ҳисса 
қўшганимдан беҳад мамнунман,
— дейди Чирчиқ олимпия захи- 
ралари коллежи тарбияланувчи- 
си Жалолиддин Душамбоев. — 
Осиё чемпионатида қўлга кирит- 
ган юқори натижаларимиз 
мамлакатимизда биз, ёшларга 
қаратилаётган улкан эътибор 
самарасидир. Биз ҳар қадамда, 
ҳар қандай мусобақада ана шу 
меҳр ва ғамхўрликни чуқур ҳис 
қиламиз. Келгусида бундан-да 
юксак марраларни эгаллаймиз.

Қитъа чемпионатида юқори 
натижаларга эришган спорт- 
чиларимизга “Зрагк”, уларнинг 
мураббийларига “СоЬаИ” авто- 
мобиллари тантанали равишда 
топширилди.

О. ЛУТФУЛЛАЕВ.

Қуръони карим мусобақасининг Зомин туманидаги 
“Маърифатли” жоме масжидида ташкил этилган 
Жиззах вилояти боскрчида 18 ёшдан 40 ёшгача бўлган 
иштирокчиларнинг билим ва маҳорати синовдан 
ўтказилди.

ёшлилар ўртасида Анвар 
Қосимов, 26 — 40 ёшдаги ишти- 
рокчилар орасида Муҳаммад 
Раимжонов биринчи ўринни 
эгаллади.

Шунингдек, мусобақада қория- 
лар чиқишлари ҳам алоҳида эъти-

Эзгуликка ундовчи

Президентимиз ташаббуси 
билан юртимизда диний 
бағрикенгликни таъминлаш 
борасида кенг кўламли ишлар 
амалга оширилмоқда. Мамлака- 
тимизда илк бор қори ва қория- 
лар ўртасида уч босқичда 
ўтказилаётган мазкур танлов бу 
борада муҳим тадбирлардан 
бири бўлди.

— Қуръон мусобақасини 
аҳоли катта шоду хуррамлик 
билан кутиб олди, — дейди 
Жиззах вилояти бош имом- 
хатиби Меҳмонхон Жабборов. — 
Қуръони карим муслимларни пок

амаллар
эътиқод, яхши амаллар билан 
яшашга ундаган. Ушбу тадбир 
илоҳий Каломнинг файзини 
дилларга жо этиш, қори ҳамда 
қорияларни ҳар томонлама 
қўллаб-қувватлаш, уларнинг ноёб 
фазилатларини янада ривож- 
лантиришга хизмат қилади.

Беллашувда “Ҳифз” (Қуръони 
каримни тўлиқ ёд олган) йўнали- 
ши бўйича 18 — 25 ёшли қат- 
нашчилар ўртасида Ансориддин 
Мамарасулов, 26 — 40 ёшлилар 
ўртасида Абдулҳамид Саидазимов 
ғолибликни қўлга киритди. 
“Тиловат” йўналишида 18 — 25

рофга сазовор бўлди. “Тиловат" 
йўналишида 18 — 25 ёшлилар 
ўртасида Нафиса Мамирова, 
26 — 40 ёшли қориялар ўртасида 
Ёрқиной Бозорова ҳакамлар 
ҳайъати томонидан ғолиб, деб 
топилди.

Ҳар бир йўналишда биринчи 
ўринни қўлга киритганлар танлов- 
нинг республика босқичида 
қатнашади. Ғолиб ва совриндор- 
лар ташкилотчилар томонидан 
диплом ҳамда эсдалик совғалар 
билан такдирланди.

Толибжон ЭРГАШЕВ, 
«Халқ сўзи» мухбири.

й  МАВЗУГА ҚАЙТИБ
“Ҳар кимки уч қизни вояга етказиб, турмушга узатиб ва кейин 

ҳам яхшилик қилишда давом этса, ул кимса жаннатийдир”. Бу 
ҳадиси шариф намунали таълим-тарбия бериш асносида фар- 
зандларини вояга етказиб, уларни ҳаётга тайёрлаб бориш, тен- 
ги чиққанда узатиб, бахт-саодатини таъминлаш ота-она зимма- 
сидаги муқаддас бурч эканлигини англатади. Аммо ортиқча ҳою 
ҳавас, кибру ҳавога берилиш кучайган ҳозирги давримизда уч 
қцзи бор хонадонга биров ҳавас кўзи билан қараши йилдан- 
йилга камёб воқеликка айланиб бормоқда.

Ш у ўринда табиий бир савол туғилади. Нега? Нима учун?

қўя туринг, шодиёнага қуда томондан 
150 нафарми, 200 нафарми, қанча одам 
келса, ҳаммасига кетар чоғи турли 
совға-саломлар, ширинликлар солинган 
пакету тугунлар тортиқ этилмаса, уят 
ҳисобланади.

Хоразмда ҳам ҳар бир қишлокда 800
— 1000 кишига мўлжалланган тўйхона- 
лар бор. Негаки, ушбу хизмат тури энг 
даромадли бизнесга айланди. Илгари 
бундай жойларда, асосан, никоҳ базм- 
лари ўтказилган бўлса, эндиликда 
маҳаллий шевада “Хина ёқар”, “Қиз 
йиғин” деб аталадиган, келиннинг 
15 — 20 нафар дугонаси билан ўткази: 
ладиган тадбирлар ҳам 400 — 500 ки-

олдиргич (зажигалка), шоколад каби- 
лар) бўлиши даркор. Шу тариқа “Кичик 
мазар” учун келин томон ўртача 2 мил- 
лион сўм сарфлайди. Бу — ҳали ҳолва- 
си. Тўйдан саноқли кунлар аввал 
уюштириладиган “Катта мазар” маро- 
симида эса келин томон аввалгисидан 
икки баробар ортиқ харажат қилмаса, 
ҳисобмас. Ниҳоят тўйдан кейинги “ма- 
зар” юборишлар ҳақиқий бош оғриғига 
айланади. Никоҳ базмининг иккинчи ку- 
нидан бошланадиган ана шу жўнатма- 
лар таркиби ҳам хилма-хил. Кунига уч 
маҳал егуликлар! Эрталабкиси тарки- 
бида кофе, иссиқ нон, қаймоқ ва бошқа 
ширинликлар бўлса, тушликка сихли

хини ошириш омили бўлиб қолаётган- 
дек таассурот уйғотади. Ана шундай 
казо-казо санъат вакиллари билан бир 
даврада қўшиқ айтаётган “ёш юлдуз”- 
лар ҳам улардан кам бўлмаслик учун 
2 минг доллардан 10 минг долларгача 
маблағ сарфлаб олинган клипларини 
ойнаи жаҳон орқапи “айлантириш”га зўр 
беришаётир. Мақсад — халқ ўртасида 
тезроқ танилиш. Сарфланган маблағни 
қопловчи манба эса — тўйларимиз. Шу 
сабабли базм-маросимларга келишида 
нарх қўйиларкан, артистларнинг ўзла- 
ри ҳам буни идцао этишдан ийманмас- 
ликлари, “Мен фалон-пистон унвону му- 
кофотлар олганман”, дейишгача бориш-

Бир умр йиғиб, 
бир кунда 
сочамиз...

Ота-она — бамисоли қўрғон. Шу 
боис фарзанд туғилганидан бошлаб 
сарпо-суруқ йиғишга киришилади. Бу 
— қадимий таомил, қолаверса, “тома- 
тома кўл бўлур”, деганларидек, эртан- 
ги куннинг “ташвиши”ни енгиллашти- 
ришга интилиш натижаси. Ўзи емай, 
киймай, лекин сандиғини зебу зийнат- 
га тўлдирмаса, кўнгли тинчимайдиган 
ота-оналаримиз сафи камаймаётганли- 
ги бугун ҳаммага маълум ҳолат. Бир 
қарашда бундан айб қидириш одоб- 
дан эмасдек туюлади. “Болаларим ул- 
ғайгач, эл-юртга дастурхон ёзиб, тўю 
томошалар қиламан”, деган ниятнинг 
нимаси ёмон?! Аммо ёши бир жойга 
бориб қолган бобо-бувиларимиз, сал 
бош қашлаб, баъзан кинояли тарзда 
“Аввалгиларга ўхшамас”, деганларида 
жуда ҳам аччиқ ҳақиқат борлигини ҳис 
қиламиз. Чунки 30 — 40 йил олдинги 
маросимларимиз билан ҳозиргилари- 
ни таққосласангиз, ўртада ер билан 
осмонча фарқ борлигини кўриб, “Эҳ, 
аттанг...” деб юборишингиз аниқ.

Келинг, тўйларимизнинг ичига кириб 
кўрайлик-чи...

Даставвал интернетдаги эълонлар- 
га кўз югуртирсак. Тўй-маросимлар, 
базму жамшидларни дабдаба билан 
ўтказишга бел боғлаган фирмалар, 
“дастёр ишбилармонлар” рўйхати — 
сон мингта! Шулардан бири — манзи- 
ли Яккасарой тумани, Шота Руставели 
кўчаси, 39/7-уй, деб кўрсатилган ташки- 
лот телефон рақамига қўнғироқ қиламиз.

— Ассалому алайкум, \Ш  ТА1МЕ” тўй 
либослари салони эшитади.

— Кечирасиз, сизларда келин- 
навкарлар учун ҳам ижарага кўйлак- 
лар борми? — сўраймиз. — Нархини 
билмоқчи эдик.

— Албатта, бор, — дейди гўшакни 
кўтарган қиз. — Энг арзони 200 минг 
сўмдан бошланади. Ўртачароғи 50 дол- 
лар атрофида...

Билишимизча, бу бошқа салонлар- 
дагига нисбатан бирмунча арзон нарх. 
Аслида, айни шу хизматни кўрсатувчи- 
лар 300 — 400 долларгача нарх белги- 
лашган экан.

Хўш, яқин-яқингача шундай “антиқа” 
урфлар бормиди? Тўйхонада 8 — 10 
нафар қизнинг бир хил либос кийиб, 
бир хил тақинчоқ тақиб, бир хил пар- 
дозу андоз қилиб, келин атрофида гер- 
дайиб ўтириши қаердан пайдо бўлди?!

— Яқинда бир курсдошимиз уйлан- 
ди, — дейди пойтахтда яшовчи 
Сардорбек Сафаров. — Биласиз, ҳозир 
келин-куёвнинг никоҳ базми якунида 
худди чет эл фильмларидагидек 
вальсга тушиши одат тусини олган. 
Лекин бу рақсга тушишни ҳамма ҳам 
билавермайди. Шу сабабли тўйдан 
аввал икки ёш махсус рақс мактабида 
сабоқ олаяпти. Ҳар бир машғулот 
камида 100 минг сўмдан экан. Дўсти- 
миз бир миллион сўмнинг баҳридан 
ўтиб, у ерда 10 та дарс олди...

Изоҳга ҳожат йўқ.

ЯХШ И НИЯТ М АНМАНЛИККА,
АЙЛАНМАСИН!

■ ошкент шаҳрида келинлар учун мўлжалланган кўйлаклар 
нархи ўртача 1000 доллар, машиналар кортежи 300 — 400 
доллар, баъзида маросимлар авж олган пайтларда 2000 
доллардан зиёд, фото ва видео хизматлари 1000 доллар 
атрофида, тўйхонани безатиш 2000 долларгача, ресторан 
хизматлари киши бошига 100 — 150 минг сўмдан (400 нафар 
меҳмон учун 40 — 45 миллион сўм!), икки ёш танишувини 
ифодаловчи қисқа фильм (Тоуе 51огу') тайёрлаш 1000 
доллар... Куёв сарполари, карнай-сурнай, бошловчи, қўшиқчи, 
тўйдан олдинги ҳадлда кейинги кўпдан-кўп маросимларни 
қўшиб ҳисоблаганда, пойтахтда бир кунлик базм учун 100 — 
150 миллион сўм атрофида чиқим қилишингизга тўғри келади.

Ойига ўртача 2 миллион сўм даро- 
мад топиб, 1 миллион сўмини ортти- 
риб қўйиш қурбига эга ўртаҳол оила 
ҳам 3 нафар фарзандини уйлантириш 
ёхуд узатиш ташвишининг ўзи учун 
40 йил давомида тер тўкиб меҳнат 
қилиши лозим! 40 йил зўр-базўр 
тўпланган сармоясини бир кунда кўкка 
совуриш ақлданми? Бунга имконияти 
етмаганлар-чи? Улар нима қилишсин?!

“Кичик 
маросим”нинг 
катта ташвиши

Самарқанд шаҳрида ҳам икки ёшнинг 
бошини қовуштириш сарф-харажатла- 
ри пойтахтдагидан ортса ортадики, асло 
кам эмас. Кўҳна ва навқирон кентда тўй 
дегани ўндан зиёд маросимларни ўз 
ичига олади.

Биргина фотиҳа тадбирининг ҳаша- 
мати баъзи жойлардаги никоҳ оқшом- 
ларидан бир неча карра зиёд.

— Биз томонларда фотиҳа учун 
500 нафарга яқин меҳмонлар чақири- 
лади, — дейди Самарқанд шаҳрида 
яшовчи Шаҳодат Фармонова. — 
Пулдорлар ўйлаб чиқарган одат-да бу! 
Яна денг, дастурхонга бошқа ноз- 
неъматларга қўшиб 12 хил таом, 12 хил 
салат тортилмаса, ҳисобмас. Айтсам, 
ишонмассиз, бунга кўр-кўрона эргашаёт- 
ганлар кўпайиб бораяпти. Бунисини ҳам

кабоб, товуқ гўштидан қилинган тансиқ 
таомлар юборилади. Кечки овқат па- 
лов, сомса, манти, димлама, қовурдоқ 
каби қуюқ егуликлардан иборат бўли- 
ши керак. Буларнинг ҳаммаси кунига 
ўртача 200 — 300 минг сўмдан, 40 кун- 
да 8 — 12 миллион сўмга етади.

“Вой-бўўўўў...” дейишга шошилманг! 
Тожибархон аянинг айтишича, қуда хо- 
ланинг ҳаракат ва харажатлари шу би- 
лан тугамайди. Тўйдан кейин куёв жўра- 
ларига “гап” беради. 30 нафар атро- 
фидаги йигитлар учун уюштириладиган 
ушбу базмнинг ҳамма харажати келин 
томон зиммасида. Яна ўша ҳол: егу- 
ликлар, совға-саломлар, куёв сарпо- 
лар... Орзуманд онахонларимиз томо- 
нидан яна бир “Мазар юбориш” удуми 
кашф этилдики, бунда куёвболанинг 
онаси дугоналари учун уюштирган “гап” 
маросими учун камида 5 та саватда па- 
тир, пишириқ, тансиқ таом ҳамда қуда- 
нинг дугоналари учун совға-салом юбо- 
риши даркор. Умуман олганда, қуда то- 
монидан уюштириладиган ҳар бир ма- 
росим учун келиннинг онаси каттагина 
харажат қилиши лозим.

Тўғри, икки томон ўзаро келишиб, 
“бор товоғим — кел товоғим” ақидапа- 
рига нуқта қўйиш ҳоллари ҳам кузатил-

лари ачинарли ҳолдир. “Бирров”чи 
артистларнинг 1 0 — 15 дақиқа ичида 
камида 400 — 500 долларни чўнтакка 
жойлаб кетиши эса одамларимиз учун 
жабр.

— Бир қатор санъаткорлар учун тўй 
ўта даромадли тижоратга айланиб 
бўлган, — дейди Зангиота туманидаги 
Обод турмуш маҳалласи фаоли Бахтиёр 
Маъмуржонов — Аслида, бунга ўзимиз 
айбдормиз! Чунки “Тўйимга фалончи- 
фалончи артистлар келди”, деб ўзимиз- 
ни кўз-кўзлашга одатланиб қолдик. 
Энди қўли калтароқ оила ҳам “Атроф- 
дагилардан қолмай” дея, 8 — 10 мил- 
лион сўм пулни хонандалар учун 
сарфлаб, кейин бели букилиб қолаяпти. 
Яна денг, қулоқни қоматга келтирувчи 
мусиқа шовқини остида бир соат ўти- 
риб, юрагимизни ҳовучлаб чиқиб кета- 
япмиз. Ҳзтто ош базмларида ҳам овоз- 
кучайтиргичнинг товуши қулоқни тешиб 
юборай дейди. Ёнингизда ўтирган ки- 
шининг сўзини эшитиш амримаҳол. 
Ўрни келганда, яқинда ўзим гувоҳ 
бўлган бир ибратли тўйни айтиб берай. 
Танишимиз ош дастурхони ёзди. Мум- 
тоз ашулалар паст овозда, магнитофон 
орқали қўйиб берилди. Ҳамма мириқиб 
ўтирди. Мана, бўларкан-ку ахир!

шилик дастурхон атрофига кўчаяпти. 
Меҳмонлар сони тўй соҳибининг обрў- 
эътиборини белгиловчи мезонга айлан- 
ган чоғи, қўшни маҳаллаларнинг таниш- 
нотаниш аҳлини шодиёнага чорлаш 
одат тусига кирди. “Элдан чиқмаслик” 
таомилига риоя қилишга мажбур бўлган 
оддий оилалар учун бу урф-одатлар 
жуда қимматга тушаяпти. У ҳолда бит- 
та тўй ўтказиш учун йиллаб “қора 
қозон”ни сувга ташлаб қўйиш керакми!

“Мазар”нинг 
мазаси қурсин...

Фарғона водийсида тўйдан сўнг қиз 
узатган хонадон куёвникига 40 кунгача 
турли егуликлар юбориши анъанага 
айланган. Мазкур удум Андижонда 
“Мазар” номи билан машҳур.

— Ҳозирги пайтга келиб, “мазар" 
юбориш одати тўйдан аввал бошлана- 
япти, — дейди Қўрғонтепа туманида ис- 
тиқомат қилувчи 75 ёшли Тожибархон 
ая Жўраева. — Бунда келин томон йи- 
гитникига дастлаб ўртача 20 та сават- 
да турли ширинликлар, таомлар ва сов- 
ға-саломлар жўнатади. Улар қаторида 
торт (ўртача нархи 70 — 80 минг сўм), 
сут билан тўйинтириб пиширилган қўй 
ўпкаси (ўртача нархи 50 — 60 минг сўм), 
куёв учун сарпо (ўртача нархи 500 минг 
сўм), куёвжўралар учун совға-салом 
(унинг таркибида гиламча, тамаки маҳ- 
сулотлари, пойабзал тозаловчи воси- 
талар, тухум, рўмолча, тишковлагич, ўт

моқда. Бироқ бу ўнта оиладан биттаси- 
га тўғри келишини инобатга олсак, 
иллат илдиз отса отаяптики, асло 
камайгани йўқ.

Тўйларни 
“бирров”чилар 
бузаяптими ёки 
аксинча?

Санъаткор — аслида маънавият, 
одоб-ахлоқ тарғиботчиси. Одамлар 
ҳамиша уларнинг маънавий қиёфаси- 
дан ўрнак олишга интилишади. Бироқ 
кейинги пайтларда “Ўзбекистон халқ 
артисти”, “Ўзбекистонда хизмат кўрсат- 
ган артист” , “Ўзбекистонда хизмат 
кўрсатган маданият ходими”, “Ниҳол" 
мукофоти совриндори", “Эстрадамиз- 
нинг ёрқин юлдузи” доган унвону эъти- 
рофлар фақат тўйларда уларнинг нар-

Яна бир масала. Ахборот технология- 
лари ривожланиши билан дабдабали 
тўйлар тасвирлари туширилган диск- 
ларни кўпайтириб тарқатиш, ижтимоий 
тармоқларга жойлаштириш ҳолатлари 
тобора урчимоқда. Уларда тасвирлан- 
ган бойлик ва ҳашаматни кўз-кўзлаш 
оддий одамларнинг, тирикчилиги бун- 
дайроқ оилаларнинг ғашини ҳам кол- 
тиради. Бинобарин, бунга кўр-кўрона 
эргашувчилар, тақлид қилувчилар ҳам 
топилади. Тузукроқ сўраб-суриштириб 
келинса, юқоридаги сингари “урф”лар- 
ни оммалаштираётганлар пулдорлар, 
санъаткорлар бўлиб чиқади.

— Яқинда номдор бир санъаткорнинг 
оиласидаги тўй шодиёнасидан ёзиб 
олиниб, сотувга чиқарилган диск қўлим- 
га тушиб қолди, — дойди Урганч шаҳ- 
ридаги 37-маҳалла фуқаролар йиғини 
раиси Ҳабибулла Ситмотов. — Тўйдаги 
дабдаба кишини лол қолдиради. Асли- 
да, бундай қувончли кунлар оила дав- 
расида томоша қилиш учун тасвирга

олиниши керак эмасми? Шу маънода, 
аввало, санъаткорларимиз тўйларини 
ихчам, маданиятли қилиб ўтказиш бо- 
расида бошқаларга намуна бўлсалар, 
жуда ажойиб иш бўларди.

Ҳабибулла аканинг самимият билан 
айтган бу гапида жон бор. Аммо қурган 
уйини, туғилган кунини дискларда' со- 
тувга чиқариб, шоҳона ҳаётини тарғиб 
қилаётган шу “бирров”чилардан бирор- 
таси бир қўли калта инсоннинг давола- 
ниши учун етмаган пулини тўлаб бер- 
гани, муҳтож қўни-қўшнининг дардига 
дармон бўлганини эшитдингизми?!

Ақл билан иш тутиш 
пайти келди

18 январь куни Қозоғистон Респуб- 
ликасининг Актюбинск вилоятида юз 
берган фожиада ҳалок бўлган юртдош- 
ларимизнинг 11 нафари Тўрақўрғон ту- 
манининг Катта Қурама маҳалласидан. 
Ҳудуднинг Янгиобод кўчасида яшаган 
Олимжон Сулаймонов ёнғинда қолган- 
ларнинг энг катта ёшлиси эди. Ҳайдов 
трактори минганидан топгани билан 
рўзғорини бинойидай тебратиб келган 
оила бошлиғи йигирма кунча аввал 
тўнғич қизини узатиб, тўй харажатла- 
ридан бирмунча қарздор бўлиб қолган 
экан, Россияга бориб ишлаб келишга 
қарор қилиб, 15 январь куни йўлга чиқ- 
қан Олимжон ака қадрдон гўшаси ва 
яқинларини бутунлай тарк этаётганини 
билганида эди... Бугун бевалик қисма- 
тини бевақт қабул қилган аёли, айниқ- 
са, келинлик либослари тахи бузилмай 
отасидан айрилган қизининг оҳи кўкка 
ўрлаяпти...

Афсуски, бундай мисоллар кўп. Тўй 
қилиш ташвишида ўзини хавф-хатарга 
қўйиб, не-не машаққатларни бошидан 
кечираётган, катта миқдорда қарзга 
ботиб, турли фожиаларга дучор 
бўлаётганлар тақдири нега бошқалар 
учун ибрат бўлмаяпти?

Ваҳолонки, тўй-маросимлардаги даб- 
дабабозлик, исрофгарчилик, манманлик 
каби иллатлар ҳақида жамоатчилик ва- 
киллари тинмай бонг ураётган бўлса... 
Бу ҳақда республикамиз оммавий ахбо- 
рот воситалари, жумладан, “Халқ сўзи” 
газетасида ҳам қатор таҳлилий мақола- 
лар эълон қилиниб, амалий саъй-ҳара- 
катлар кўриш учун тегишли мутасадди 
ташкилотларга жўнатилган эди. Аммо, 
афсуски, лоқайдлик, бепарволик, “Сен 
менга гапирма, мен сенга айтмай” қаби- 
лидаги муносабатлар туфайли ҳанузга- 
ча тайинли жавоб олингани йўқ.

Яқинда ана шундай ҳолатларга қарши 
кураш самарадорлигини янада ошириш 
мақсадида Республика “Маҳалла" 
хайрия жамоат фонди ва “Нуроний” 
жамғармаси фаолларининг мурожаати 
эълон қилинди. Унда юртимиз жамоат- 
чилиги юқоридаги каби иллатларни 
бартараф этишда ҳамфикр ва ҳамжи- 
ҳат бўлишга чақирилган.

— “Енглар, ичинглар, лекин исроф- 
гарчиликка йўл қўйманглар” , деган 
Қуръон оятини кўпчилик яхши билади,
— дейди Термиз шаҳридаги 12-мактаб 
директори Мусурмон Хуррамов. — Ле- 
кин амалга келганда ноль! Сохта обрў 
орттириш илинжида тўю маъракалари- 
миз дастурхонларига қўйилаётган ноз- 
неъматларнинг ярмидан кўпи чиқитга 
чиқиб кетаяпти. Бунинг уволи тутмай- 
дими бизни?! Яқинда газетада ўқиб 
қолдим. Бир йилда мамлакатимизда 
31 минг оилавий ажралиш кузатилиб- 
ди. Қолаворса, катта ҳашамат билан 
қилинган тўйларимиздан сўнг бўйнига- 
ча қарзга ботиб, соғлиғини йўқотаёт- 
ган, бовақт оламдан ўтаётганлар 
қисмати ҳам шунинг касофати эмасми?! 
Ахир ана шу ортиқча дабдабабозликка 
сарфланаётган маблағлар хайрли 
ишларга йўналтирилса, қандай соз 
бўларди! Шундай экан, мамлакатимиз 
жамоат ташкилотлари фаолларининг 
мурожаатига қулоқ тутиш, амал қилиш, 
қўллаб-қувватлаш ҳар биримизнинг 
бурчимиз, қалб амримиздир.

Форрух БЎТАЕВ,

МУАССИСЛАР:

Ўзбскнстон Рссиублнкасн Олнй Мажлнсн 
Қонунчнлнк палатаси Кснгашн, Ўзбскнстон Рсснублнкасн 

Олий Мажлиси Ссиати Кенгаши ва 
Ўзбекнстон Республикаси Вазирлар Маҳкамаси 

НипПипн муҳиррир — 3. Худойшукуров. 
Нилбипн — М . Холмитови.
Мусаҳҳиҳ — С. Исломов.

